
ᑐᓂᔭᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 

ᐃᒪᐃᑦᑑᓪᓗᒍ 

 

ᑐᓴᒐᒃᓴᖅ:         ᐃᓱᒪᓕᐅᕈᑎᒃᓴᖅ: X 

 

ᐱᔾᔪᑎ: ᑐᒃᓯᕋᐅᑎ ᐃᓱᒪᓕᐅᖁᓪᓗᒋᑦ ᓴᓇᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ, ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᐊᒻᒪ ᒥᐊᓂᖅᓯᕕᑦ ᑭᒡᓕᖏᓐᓂᒃ 

ᐊᑐᖅᑕᐅᓂᐊᖅᑐᓂᒃ ᒥᐊᓂᖅᓯᔾᔪᑕᐅᓗᑎᒃ ᐊᐃᕕᖏᓐᓄᑦ ᓯᑯᓯᓛᑉ ᐃᒪᖓᓂ, ᓄᓇᕗᒥ 

 

     

ᖃᓄᐃᓚᐅᕐᒪᖔᑦ 

 

 

ᒪᓕᒐᖏᑦ ᐊᐃᕕᐸᓱᐊᕐᓂᐅᑉ 

 

ᐊᐃᕕᕋᓱᐊᕐᓂᖅ ᓄᓇᕗᑦ ᐃᓗᐊᓂ ᓄᓇᑖᕆᔭᐅᓯᒪᔪᓂ ᐊᐅᓚᑕᐅᕗᖅ ᑲᑐᔾᔭᐅᓪᓗᓂ ᐱᓕᕆᕕᖓᓐᓄᑦ 

ᐃᒪᕐᒥᐅᑕᓕᕆᔨᒃᑯᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᓐᓄᑦ, ᐊᒻᒪ 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ, ᒪᓕᒃᑕᐅᓪᓗᑎᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, 

ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᒪᓕᒐᕋᓛᖏᑦ ᐊᒻᒪ ᐃᓚᖏᓐᓂ ᓄᓇᓕᖕᓂ, ᓄᓇᓕᐅᔪᑦ ᐊᐃᕕᕋᓱᐊᕐᓂᕐᒧᑦ 

ᒪᓕᒐᖃᖅᑐᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓚᑦᑎᔨᓪᓗᐊᑕᐅᕗᑦ ᐆᒪᔪᑦ ᒥᐊᓂᕆᔭᐅᔾᔪᑎᖏᓐᓂᒃ ᓄᓇᕗᑦ 

ᐃᓗᐊᓂ, ᑭᓯᐊᓂᓕ ᒥᓂᔅᑕᖓᑦ ᐃᒪᕐᒥᐅᑕᓕᕆᔨᒃᑯᑦ ᑎᒍᒥᐊᖅᐳᖅ ᓴᓐᖏᓂᕐᒥᒃ ᐊᒻᒪ ᑲᒪᒋᔭᖃᕈᓐᓇᕐᓂᕐᒥᒃ ᐆᒪᔪᑦ 

ᒥᐊᓂᕆᔭᐅᓂᖏᓐᓄᓗᑦ ᐊᒻᒪ ᐱᐅᖅᓱᐊᖅᑕᐅᓂᖏᓐᓄᑦ ᐃᒪᕐᒥᐅᑕᑦ ᐱᖃᓯᐅᑎᓪᓗᒋᑦ ᐳᐃᔨᑦ. 

 

ᑲᓇᑕᐅᑉ ᐃᓗᐊᓂ, ᐊᐃᕕᕋᓱᐊᕐᓂᖅ ᒪᓕᒐᖃᖅᑎᑕᐅᕗᖅ ᐃᒪᕐᒥᐅᓯᕆᓂᕐᒧᑦ ᒪᓕᒐᕋᓛᑎᒍᑦ (R.S., 1985, c. F-14) 

ᐊᒻᒪ ᒪᓕᒐᕋᓛᑦ ᓴᓇᔭᐅᓯᒪᔪᑦ ᒪᓕᒃᑕᐅᓪᓗᑎᒃ, ᐱᖃᓯᐅᑎᓪᓗᒍ ᐃᒪᕐᒥᐅᑕᕋᓱᐊᕐᓂᕐᒧᑦ (ᑭᓱᑐᐃᓐᓇᕐᓂᒃ) ᒪᓕᒐᕋᓛᖏᑦ 

ᐊᒻᒪ ᐃᒪᕐᒥᐅᓯᕆᓂᕐᒧᑦ ᒪᓕᒐᕋᓛᑦ (MMR).  ᑕᐃᒪᓕ ᐊᔾᔨᒌᖏᓐᓂᖅᑕᖃᕐᓂᖅᐸᑦ ᐅᕝᕙᓗ ᐱᖁᔭᕐᔪᐊᖅ ᐊᒻᒪ 

ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ ᐊᔾᔨᒌᖕᓂᖏᑉᐸᑕ, ᐊᖏᖃᑎᒌᒍᑎᑦ ᓴᓐᖏᓂᖅᓴᐅᕗᑦ ᐊᔾᔨᒌᖏᓐᓂᕆᔭᖓ 

ᐱᓪᓗᒍ. ᒪᓕᒃᑕᐅᓪᓗᓂ ᓈᓴᐅᑎᖓ 6. (1)(c) ᐃᒪᕐᒥᐅᓯᕆᓂᕐᒧᑦ ᒪᓕᒐᕋᓛᓂ, ᐃᒪᓐᓇ ᐅᖃᖅᓯᒪᕗᖅ, ᐃᓄᒃ 

ᐱᔪᒪᒍᓂ, ᓚᐃᓴᓐᓯᖃᖏᒃᑲᓗᐊᕐᓗᓂ, ᐃᒪᕐᒥᐅᑕᒥᒃ ᐱᓇᓱᒍᓐᓇᖅᑐᖅ ᓂᕿᒃᓴᒧᑦ, ᐃᓅᓯᖓᓄᑦ ᐅᕝᕙᓗ 

ᖁᕕᐊᓱᒍᑎᒍᓗᒍ ᐱᔾᔪᑎᖃᕐᓗᑎᒃ ᐊᑐᖅᑕᐅᓂᐊᖅᑎᓪᓗᒍ ᑎᓴᒪᕌᕈᓐᓇᕐᓗᑎᒃ ᐊᐃᕕᕐᓂᒃ ᐊᕐᕌᒍᑕᒫᓐ, ᑭᓯᐊᓂ 

ᓄᓇᓕᐅᔪᖅ ᑰᑕᖃᖅᑎᓪᓗᒍ ᑕᐃᒪᐃᖏᑦᓱᓐᓇᖅᑐᖅ.  ᑕᕝᕙᓂᓕ, ᑰᑕᖃᕇᓚᐅᕐᒪᑕ ᓄᓇᓕᖏᑦ ᓴᓪᓕᕐᒥᐅᑦ (60), 

ᓴᓂᑭᓗᐊᖅ (10), ᐃᒃᐱᐊᕐᔪᒃ (10) ᐊᒻᒪ ᑲᖏᖅᑐᒑᐱᒃ (20).   

 

ᐅᓄᖏᑦᑐᕈᓗᐃᑦ ᑕᑯᕚᒃᓴᓂᒃ ᐊᐃᕕᖃᓱᐊᖃᑦᑕᖅᑐᑦ ᓄᓇᓕᐅᔪᓂ. ᐊᕐᕌᒍᑕᒫᓐ, ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᓴᖅᑭᑦᑎᖃᑦᑕᖅᑐᑦ ᑐᒃᓯᕋᐅᑎᓂᒃ ᓴᖅᑭᑦᑎᖁᓪᓗᒋᑦ ᓄᓇᓕᐅᔪᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᔪᒪᔪᑦ.  

ᑲᑎᒪᔨᓄᑦ ᕿᒥᕐᕈᓇᒃᑕᐅᖃᑦᑕᖅᑐᑦ ᑐᒃᓯᕋᐅᑎᓕᐊᖑᔪᑦ ᐃᑲᔪᖅᑐᖅᑕᐅᓪᓗᑎᒡᓗ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᖏᓐᓄᑦ ᕿᒥᕐᕈᓇᒃᑕᐅᖃᑦᑕᖅᑐᑦ ᒪᓕᒃᑎᐊᕋᓗᐊᕐᒪᖔᑕ ᐊᑐᖅᑕᐅᑲᐃᓐᓇᖅᑐᓂᒃ ᐊᑐᐊᒐᓄᑦ 

ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᕐᓂᕐᒧᑦ ᐊᑐᐊᒐᖏᓐᓂᒃ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᐃᒪ 

ᐃᓱᒪᓕᐅᕈᑎᒥᖕᓂᒃ ᑐᓂᓯᓕᕐᖢᑎᒃ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓐᓄᑦ.   ᐊᖏᖅᑕᐅᓂᕆᔭᖓᑦ ᒪᓕᒡᓗᒍ 

ᐃᖏᕐᕋᓂᐅᔪᖅ ᐊᑐᒐᒃᓴᖅ ᓇᓗᓇᐃᖅᑕᐅᓯᒪᔪᖅ ᓄᓇᕗᒥ ᓄᓇᑖᕈᑎᓄᒃᑦ ᐊᖏᕈᑎᓂ, ᑕᑯᕚᒃᓴᓂᒃ 

ᐊᐃᕕᐊᖅᑎᑦᓯᓂᖅ ᐊᖏᖅᑕᐅᓕᖃᑦᑕᖅᑐᖅ ᐊᑐᕐᖢᑎᒃ ᐃᒪᕐᒥᐅᑕᓂᒃ ᐊᖑᓇᓱᒍᓐᓇᐅᑎᒥᒃ ᓚᐃᓴᓐᓯᒥᒃ 

ᑐᓂᔭᐅᕙᒃᑐᒥᒃ ᒪᓕᒃᑕᐅᓪᓗᓂ ᐃᒪᕐᒥᐅᓯᕆᓂᕐᒧᑦ ᒪᓕᒐᕋᓛᖅ ᓈᓴᐅᑎᖓ 4 ᐊᒻᒪ ᐊᑐᖅᑕᐅᓪᓗᓂ 

ᐆᒪᔪᕈᓐᓇᖅᑕᒥᒃᓂ ᑐᓂᓯᓯᒪᑲᐃᓐᓇᕐᓂᖓ ᓄᓇᑖᖃᑕᐅᓯᒪᔪᒥᑦ ᓄᓇᕗᒥ ᓄᓇᑖᖃᑕᐅᓯᒪᖏᑦᑐᒧᑦ. 

ᒪᓕᒃᑕᐅᓪᓗᑎᒃ ᐃᒪᕐᒥᐅᓯᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, ᐊᑐᖅᑕᐅᓪᓗᑎᒃ 

ᐊᑐᐃᓐᓇᐅᔪᑦ ᐱᐅᓂᖅᐹᖑᔪᑦ ᑐᓴᒐᒃᓴᖁᑎᒋᔭᐅᔪᑦ ᐅᓄᕐᓂᕆᔭᖏᓐᓄᑦ ᖃᓄᐃᓕᖓᓕᕐᒪᖔᑕ ᐊᐃᕕᑦ 

ᐊᒡᒍᖅᑐᖅᓯᒪᐅᕐᓂᖏᑦ ᐊᒻᒪ ᐅᓄᕐᓂᖏᓐᓂᒃ ᐊᑐᕐᖢᑎᒃ ᒥᐊᓂᖅᓯᔾᔪᑎᓄᑦ ᐃᓱᒪᓕᐅᕈᑎᖃᖃᑦᑕᖅᑐᑦ. 

 

ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑕ ᐱᓕᕆᐊᖏᑦ ᐃᑲᔪᖅᑐᐃᓪᓗᑎᒃ ᐊᐃᕕᑦ ᒥᐊᓂᕆᔭᐅᔾᔪᑎᖏᓐᓄᑦ 

 

ᐃᒪᕐᒥᐅᑕᓕᕆᔨᒃᑯᑦ ᐱᓯᒪᒃᓯᖅᑎᕗᑦ ᐊᑐᖅᑕᐅᖏᓐᓇᖅᑐᓂᒃ ᑭᒡᓕᓯᓂᐊᖅᑎᑦ ᖃᐅᔨᓴᐃᓂᖏᑎᒍᑦ ᐱᓕᕆᐊᖃᕐᓂᒃᑯᑦ, 

ᑐᕌᒐᒃᓴᖃᕐᖢᑎᒃ ᑐᑭᓯᕚᓪᓕᖁᓪᓗᒋᑦ ᐊᐃᕕᑦ ᐅᓄᕐᓂᒋᔭᖏᓐᓂᒃ (ᐊᕐᕌᒍᑉ ᐃᓗᐊᓂ ᓯᐊᒻᒪᒃᑎᖅᓯᒪᓂᖏᓐᓂᒃ, 

ᓄᒃᑕᕐᓂᖏᓐᓂᒃ, ᓇᔪᒐᖏᓐᓂᒃ, ᓂᕿᒋᔭᖏᓪᓗ ᖃᐅᔨᓴᖅᑕᐅᓗᑎᒃ), ᐊᕙᑎᖓ ᖃᓄᐃᓕᖓᖕᒪᖔᑦ ᐊᐃᕕᑦ 

ᓯᐊᒻᒪᒃᑎᖅᓯᒪᕕᒋᔭᖏᑦ ᐊᒻᒪ ᐅᓄᕐᓂᕆᔭᖏᑦ, ᐊᒻᒪ ᖃᓄᖅ ᐃᒪᕐᒥᐅᑕᐅᖃᑎᖏᓐᓄᑦ ᐊᒃᑐᐃᓯᒪᓂᖃᕐᒪᖔᑕ ᐊᐃᕕᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐊᐃᕕᑦ ᐊᒡᒍᖅᑐᖅᓯᒪᓂᖏᓐᓂᒃ ᖃᐅᔨᓴᐃᑎᓪᓗᒋᑦ ᑐᕌᒐᒃᓴᖃᖅᑐᑦ ᐱᓯᒪᒃᓯᖁᓪᓗᒋᑦ ᐊᐃᕕᑦ 

ᐅᓄᕐᓂᕆᔭᖏᑦ ᖃᓄᐃᖏᑦᑎᐊᕐᓗᑎᒃ ᐊᒻᒪ ᓯᐊᒻᒪᒃᑎᖅᓯᒪᐅᑦᑎᐊᕐᓗᑎᒃ, ᐊᒻᒪ ᐃᑲᔪᖅᑐᐃᓗᑎᒃ 

ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᕋᓱᐊᖃᑦᑕᖁᓪᓗᒋᑦ. ᑖᒃᑯᐊ ᑐᕌᒐᒃᓴᐅᔪᑦ ᑎᑭᐅᑎᔭᐅᔪᓐᓇᖅᑐᑦ ᓴᓇᓗᑎᒃ 

ᐱᐅᓯᐅᔪᓂᒃ ᐊᑐᖅᑕᐅᖃᑦᑕᕐᓂᖃᖅᑐᓂᒃ ᐃᓄᐃᓴᒡᓕᒋᐊᖁᓪᓗᒋᑦ ᖃᐅᔨᒪᔭᐅᖏᑦᑐᑦ ᐅᓄᕐᓂᖏᓐᓄᑦ 

ᒥᒃᓴᐅᓴᒃᑕᐅᓯᒪᔪᑦ, ᑐᑭᓯᕚᓪᓕᖁᓪᓗᒋᑦ ᐊᒃᑐᐃᓂᕆᕙᒃᑕᖏᑦ ᐊᖑᓇᓱᖕᓂᕐᒧᑦ ᐊᒻᒪ ᐊᓯᔾᔨᖅᐸᓪᓕᐊᓂᖓ ᓯᓚᐅᑉ, 

ᐊᒻᒪ ᓇᓚᐅᑦᑖᕈᓐᓇᖁᓪᓗᒋᑦ ᓯᕗᓂᒃᓴᒥ ᖃᓄᖅ ᐊᓯᔾᔨᖅᐸᓪᓕᐊᑎᒋᓂᐊᕐᒪᖔᑕ ᒪᓕᒡᓗᒋᑦ ᓯᓚᐅᑉ ᐊᖑᓇᓱᖕᓂᓪᓗ 

ᖃᓄᐃᓐᓂᕆᔭᖏᑦ ᐊᔾᔨᒌᖏᑦᑐᑦ ᐊᑐᖅᑕᐅᓗᑎᒃ. 

 

ᐅᔾᔨᖅᑐᕐᓗᑎᒃ ᐱᐅᓯᖃᕐᓂᖅ ᐊᐃᕕᕋᓱᐊᕐᓂᕐᒧᑦ ᒥᐊᓂᖅᓯᔾᔪᑎᓂ ᐊᒃᑐᐊᓂᖃᖅᐳᖅ ᐊᐃᕕᖅᑕᐅᖁᔭᔪᓄᑦ 

ᐊᑐᓕᖁᔭᓕᐊᖑᔪᑦ ᐊᑐᖅᑕᐅᓪᓗᑎᒃ ᐊᒡᒍᖅᑐᖅᓯᒪᓂᖏᑦ ᐊᐃᕕᑦ ᖃᐅᔨᓴᖅᑕᐅᓂᕆᓯᒪᔭᖏᓐᓄᑦ ᑐᓴᒐᒃᓴᑦ.  

ᐅᓄᖏᓐᓂᖅᓴᓂᒃ ᐊᐃᕕᖁᔨᓪᓗᑎᒃ ᐊᑐᓕᖁᔭᓕᐅᖃᑦᑕᖅᐳᑦ ᖃᐅᔨᒪᓐᖏᑎᓪᓗᒋᑦ (ᑐᓴᒐᒃᓴᑭᑎᓪᓗᒋᑦ) 

ᑐᓴᒐᒃᓴᖏᓐᓂᒡᓗ ᐱᓯᒪᓐᖏᑎᓪᓗᒋᑦ, ᐃᓄᐃᓴᒡᓕᓗᐊᖁᓇᒋᑦ ᐃᒪᕐᒥᐅᑕᔪᑦ.  ᐱᓯᒪᒃᓯᓐᖏᑎᓪᓗᒋᑦ ᐊᐃᕕᑦ 

ᐊᒡᒍᖅᑐᖅᓯᒪᐅᕐᓂᖏᓐᓄᑦ ᑐᓴᒐᒃᓴᓂᒃ ᐱᔾᔪᑕᐅᓗᓂ ᐊᑐᕆᐊᖃᖏᑦᑐᑦ ᑭᖑᕙᖅᓯᔾᔪᑕᐅᓗᓂ (ᐅᕝᕙᓗ 

ᐱᖏᔾᔪᑕᐅᓗᓂ) ᒥᐊᓂᖅᓯᔾᔪᑎᒃᓴᓄᑦ ᐊᐅᓚᔾᔭᐃᔾᔪᑎᓂᒃ.  ᑕᐃᒪᐃᑦᑐᓂᒃ ᐱᐅᓯᖃᕐᓂᖅ ᐊᑐᖅᑕᐅᒐᔪᒃᑐᖅ 

ᐊᖏᖅᑕᐅᓯᒪᓪᓗᓂᓗ ᐃᓚᒋᓪᓗᓂᐆᒃ ᓄᖑᑦᑎᕙᓪᓕᐊᖏᓪᓗᑎᒃ ᐃᒪᕐᒥᐅᑕᓂᒃ ᒥᐊᓂᖅᓯᔾᔪᑕᐅᕙᒃᑐᖅ.  ᑭᓯᐊᓂᓕ, 

ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑦ ᖃᐅᔨᓴᐃᓂᐊᖅᑐᑦ ᑐᑭᓯᕚᓪᓕᖁᓪᓗᒋᑦ ᐊᐃᕕᑦ ᐊᒡᒍᖅᑐᖅᓯᒪᐅᕐᓂᖏᑦ (ᓲᕐᓗ 

ᑐᓴᒐᒃᓴᖃᐅᑦᑎᐊᕐᓗᑎᒃ) ᐆᒃᑐᖃᐅᑎᓕᐊᕈᓐᓇᕐᓂᐊᕐᒪᑕ ᐃᔾᔪᐊᖅᑕᐅᔪᓐᓇᖅᑐᓂᒃ ᐊᑦᑕᕐᓇᖅᑐᖃᓕᖅᑎᓪᓗᒍ 

ᖃᓄᐃᒃᑲᔭᕐᒪᖔᑦ ᒥᒃᓴᐅᓴᒍᑕᐅᓗᓂ ᑕᐃᒪᓐᓇ ᓯᕗᓂᒃᓴᒥ ᐊᑐᓕᖁᔭᓕᐅᕈᓐᓇᕐᓂᐊᕐᒪᑕ ᐊᐃᕕᖅᑕᐅᔪᓐᓇᖅᑐᑦ 

ᐅᓄᕐᓂᕆᔭᖏᓐᓂᒃ ᓇᓗᓈᕿᖏᓐᓂᖅᓴᐅᓗᑎᒃ. 

 

ᒫᓐᓇᐅᔪᖅ, ᐊᐃᕕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐱᔭᐅᖃᑦᑕᖅᑐᑦ ᖃᖓᑕᓱᒃᑯᑦ ᖁᓚᐅᓪᖢᑎᒃ ᐊᐅᔭᒃᑯᑦ 

ᖃᐅᔨᔭᒪᔭᐅᔪᑦ ᐊᐃᕕᖃᕐᓂᖓᓂᒃ. ᐋᒡᒌᓯᒥᑦ ᐊᒻᒪ ᓯᑎᐱᕆᒥ ᐊᕐᕌᒍᖏᓐᓂ 2010 ᐊᒻᒪᓗ 2011 ᐱᓕᕆᐊᖃᓚᐅᖅᑐᑦ 

ᓈᓴᐃᓪᓗᑎᒃ ᐊᐃᕕᕐᓂᒃ ᓯᑯᓯᓛᑉ ᐃᒪᖓᓂ. ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑐᐃᓪᓗᑎᒃ ᐊᕐᕌᒍᖏᓐᓂ 2010 (11) 

ᐊᒻᒪᓗ 2011 (23) ᓯᕗᕐᖓᒍᑦ ᐅᒥᐊᒃᑯᑦ ᐊᒻᒪ ᖃᖓᑕᓱᒃᑯᑦ ᓈᓴᐃᓪᓗᑎᒃ.  ᑐᓐᖓᕕᒋᓪᓗᒋᑦ ᑭᖑᓂᑦᑎᓐᓂ 

ᑕᑯᔭᐅᖃᑦᑕᖅᓯᒪᔪᑦ ᐊᒻᒪ ᑐᓴᕋᓱᐊᕐᓂᐅᓚᐅᖅᓯᒪᔪᑦ ᓴᓂᕋᔭᒃ ᐊᖑᓇᓱᒃᑐᓕᕆᔨᒃᑯᖏᑕ ᑎᒥᖁᑎᖏᓐᓂᑦ ᐊᒻᒪ 

ᐃᒡᓗᓕᒃ ᐊᖑᓇᓱᒃᑐᓕᕆᔨᒃᑯᖏᑕ ᑎᒥᖁᑎᖏᓐᓂᑦ, ᓈᓴᐃᓂᐅᔪᑦ ᓴᓇᔭᐅᓯᒪᓚᐅᖅᑐᑦ ᑕᑯᔭᓕᒫᖏᓐᓂᒃ 

ᓈᓴᐃᖁᓪᓗᒋᑦ ᐊᐃᕕᕐᓂᒃ ᓄᓇᒦᑦᑐᓂᒃ. ᓈᓴᐃᓚᐅᖅᑐᑦ ᐃᓘᓐᓇᖏᓐᓂ ᖃᐅᔨᒪᔭᐅᔪᓂ ᐅᓪᓕᕕᐅᔪᓂ ᐊᒻᒪ 

ᐅᓪᓕᕕᐅᕙᒃᑐᕆᔭᐅᔪᓂ ᓯᑯᓯᓛᑉ ᐃᒪᖓᓂ, ᓯᒡᔭᖓᓂᓗ ᐊᒻᒪ ᕿᑭᖅᑕᖏᓐᓂ.  ᓈᓴᐃᔨᐅᔪᑦ ᓄᐊᑦᑎᓚᐅᖅᑐᑦ 

ᖃᕆᑕᐅᔭᒃᑰᕈᓐᓇᖅᑐᓂᒃ ᐊᔾᔨᓐᖑᐊᓂᒃ ᐊᐃᕕᕐᓂᒃ ᓄᓇᒦᑦᑐᓂᒃ ᐊᒻᒪ ᐃᒫᓃᑦᑐᓂᒃ.  ᐊᔾᔨᓐᖑᐊᑦ ᐊᑐᖅᑕᐅᓚᐅᖅᑐᑦ 

ᓈᓴᐃᔾᔪᑕᐅᓪᓗᑎᒃ ᐊᒻᒪ ᐋᖅᑭᒡᓯᔾᔪᑕᐅᓪᓗᑎᒃ ᐅᓄᖏᑦᓂᖅᐹᑦ ᓈᓴᖅᑕᐅᔪᑦ ᐅᓄᕐᓂᖏᓐᓂᒃ (MCP).  ᐅᓄᕐᓂᖏᓐᓄᑦ 

ᒥᒃᓴᐅᓴᒃᑕᐅᓯᒪᒧᑦ ᐅᓪᓗᒥᓂᓴᐅᓂᖅᐹᖑᔪᑦ ᓯᑯᓯᓛᑉ ᐃᒪᖓᓂ ᐊᐃᕕᑦ ᐊᒡᒍᖅᑐᖅᓯᒪᐅᕐᓂᖏᑦ ᐊᑐᖅᑕᐅᓯᒪᕗᑦ 

ᐊᑐᓕᖁᔭᓕᐅᖅᑎᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᒐᒃᓴᑦ ᑭᒡᓕᒃᓴᖏᓐᓄᑦ  (DFO 2013)(TAB 1). 

ᓴᓇᔭᐅᓂᖓ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᒻᒪ ᓄᓇᓕᖕᓂᑦ ᑐᓴᕋᓱᐊᕐᓂᐅᔪᑦ 

 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᓇᓕᐊᖕᓄᑐᐃᓐᓇᖅ ᐊᒡᒍᖅᑐᖅᓯᒪᐅᖅᑐᓄᑦ ᐊᐃᕕᕐᓄᑦ 

ᐸᕐᓇᐅᑎᑦ ᑐᓴᒐᒃᓴᖃᖅᑎᑦᑎᕗᑦ ᐱᒻᒪᕆᐅᔪᒥᒃ ᒥᐊᓂᖅᓯᔾᔪᑕᐅᓂᖏᓐᓄᑦ ᐊᐃᕕᕋᓱᐊᕐᓂᕐᒧᑦ.  ᓇᓗᓇᐃᖅᓯᓯᒪᓪᓗᑎᒃ 

ᑭᒡᓕᓯᓂᐊᖅᑎᑦ ᖃᐅᔨᒪᓂᕆᔭᖏᓐᓂᒃ ᐊᒻᒪ ᓄᓇᓕᖕᒥᐅᑦ ᖃᐅᔨᒪᓂᕆᔭᖏᑦ ᐊᑐᐃᓐᓇᐅᓪᓗᑎᒃ ᐊᐃᕕᓕᕆᓂᕐᒧᑦ 

ᐊᒻᒪ ᓇᓗᓇᐃᖅᓯᓯᒪᓪᓗᑎᒃ ᖃᐅᔨᒪᔭᐅᖏᓐᓂᐅᔪᓂᒃ.  ᓇᐃᓈᖅᓯᒪᓪᓗᒍ ᐅᓂᒃᑳᖅᓯᒪᔪᖅ ᐱᒻᒪᕆᐅᓂᖅᐹᖑᔪᓂᒃ 

ᒥᐊᓂᖅᓯᓂᕐᒧᑦ ᑐᕌᒐᒃᓴᓂᒃ ᐊᒻᒪ ᒥᐊᓂᖅᓯᔾᔪᑎᓄᑦ ᒪᓕᒐᐅᔭᕆᐊᖃᖅᑐᓂᒃ ᐊᑐᖅᑕᐅᓂᐊᖅᑐᓂᒃ ᐊᒻᒪ 

ᐊᖏᕈᑕᐅᓯᒪᔪᓄᑦ.  ᐱᔾᔪᑎᖓ ᑐᓴᖓᒃᓴᖃᖅᑎᑦᓯᓂᕐᒧᑦ ᐊᐃᕕᕋᓱᐊᕐᓂᕐᒧᑦ ᑎᑎᕋᖅᓯᒪᔪᖁᑎᖃᖁᓪᓗᒋᑦ ᐃᓘᓐᓇᑎᒃ 

ᑐᑭᓯᒪᓂᐊᕐᒪᑕ "ᒪᓕᒐᕆᔭᐅᔪᓂᒃ" ᓄᖑᑦᑎᕙᓪᓕᐊᖏᓪᓗᑎᒃ ᒥᐊᓂᖅᓯᔾᔪᑎᒃᓴᓂᒃ ᐊᐃᕕᕋᓱᐊᖅᑎᓪᓗᒋᑦ 

ᓇᓕᖕᓂᑐᐃᓐᓇᖅ ᒥᐊᓂᖅᓯᕕᖕᒥᑦ. ᑭᓯᐊᓂᓕ, ᑖᒃᑯᐊ ᑎᑎᖅᑲᖁᑎᐅᔪᑦ ᐊᓯᔾᔨᑲᑕᒍᓐᓇᕐᓂᐊᖅᑐᑦ 

ᐊᑐᖅᑕᐅᖃᑦᑕᕐᓂᐊᕐᒪᑕ ᐊᕐᕌᒍᑕᒫᓐ ᑐᑭᓯᒪᔾᔪᑕᐅᓗᑎᒃ ᒥᐊᓂᖅᓯᔾᔪᑎᓄᑦ ᐱᔾᔪᑕᐅᔪᓄᑦ 

ᐊᓯᔾᔨᖅᐸᓪᓕᐊᔾᔪᑎᖏᓐᓄᓪᓗ. 

 

ᓄᓇᕗᑦ ᓄᓇᑖᕆᔭᐅᓯᒪᓂᖓᑕ ᐃᓗᐊᓂ, ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ ᐊᑐᖅᑕᐅᓂᐊᖅᑐᑦ ᓴᓇᔭᐅᖃᑦᑕᖅᑐᑦ 

ᐱᓕᕆᖃᑕᐅᓪᓗᑎᒃ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ, ᐅᕝᕙᓗ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᕋᓛᖏᑦ, 

ᑭᒡᒐᖅᑐᖅᑎᖃᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᒥᒃ ᐊᒻᒪ ᐊᐅᓚᑦᓯᔨᐅᖃᑎᒌᑦ ᑎᒥᖁᑎᖏᓐᓂᑦ ᐃᒪᕐᒥᐅᑕᓕᕆᓂᕐᒧᑦ 

ᒥᐊᓂᖅᓯᓂᕐᒥᒃ ᑲᒪᒋᔭᖃᖅᑐᓂᒃ.  ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᑐᓕᖁᔭᓕᐅᖃᑦᑕᖅᑐᑦ ᒥᐊᓂᖅᓯᔾᔪᑎᒃᓴᓄᑦ 

ᑐᕌᒐᒃᓴᓂᒃ ᐊᒻᒪ ᒥᐊᓂᖅᓯᔾᔪᑎᑦ ᒪᓕᒐᖏᓐᓄᑦ ᓇᓕᐊᖕᓄᑐᐃᓐᓇᖅ ᐃᒪᕐᒥᐅᑕᖅᓯᐅᖅᑕᐅᔪᒧᑦ.  ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᑦ ᐃᓱᒪᒃᓴᓯᖅᓯᐅᕈᑎᖃᖃᑦᑕᖅᑐᑦ ᑐᓴᖅᑕᖏᓐᓂᑦ ᑕᖅᑲᒃᑯᓇᓐᖓᑦ ᑐᓴᕋᓱᐊᕐᓂᖃᕐᓗᑎᒃ 

ᑲᑎᒪᖃᑎᖃᓚᐅᖅᑎᓪᓗᒋᑦ ᓂᕐᔪᑎᓂᒃ ᐊᑐᖅᑎᐅᔪᓂᑦ ᐊᒻᒪ ᐊᓯᖏᓐᓂᑦ ᐊᒃᑐᖅᑕᐅᓯᒪᔪᓂᑦ.   

 

ᒪᕐᕉᖕᓂᒃ ᐊᐃᕕᓕᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᕋᓛᖃᖅᑐᖅ ᖁᑦᑎᒃᑐᕐᒥᐅᓄᑦ ᐊᒻᒪ ᓯᑯᓯᓛᑉ ᐃᒪᖓᑕ 

ᐊᐃᕕᒋᓐᓄᑦ ᑲᒪᔪᓂᒃ, ᓴᖅᑭᑕᐅᓯᒪᔪᑦ ᐊᐅᓚᔾᔭᐃᒋᐊᖁᓪᓗᒋᑦ ᓴᓇᓂᕐᒥᒃ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ 

ᐊᐃᕕᖏᓐᓄᑦ ᓄᓇᕗᒥ ᐊᑐᖅᑕᐅᓂᐊᖅᑐᓂᒃ.  ᐊᑐᓂᓗ ᐱᔭᕆᐊᑭᒃᒡᓕᑎᑦᑎᔨᑦ ᑲᑎᒪᔨᖃᐅᕐᖢᑎᒃ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᓐᓂᓐᖔᖅᑐᓂᑦ (ᐃᒃᐱᐊᕐᔪᒃ, ᐊᐅᓱᐃᑦᑐᖅ, ᓴᓂᕋᔭᒃ, ᐃᒡᓗᓕᒃ, ᒥᑦᑎᒪᑕᓕᒃ, ᐊᒻᒪ ᖃᐅᓱᐃᑦᑐᖅ), 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖓᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᑦ.  ᐊᑯᓐᓂᐊᓂ ᐊᕐᕌᒍᖏᑕ 2007 ᐊᒻᒪᓗ 2013, 8ᖏᖅᓲᕐᖢᑎᒃ 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᓂᖃᓚᐅᖅᑐᑦ ᓴᓇᐅᒐᓱᐊᕐᖢᓂ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎ (ᑕᑯᓗᒍ 

ᓈᓴᐅᑎᖓ 2 ᖃᓄᐃᓕᐅᖅᓯᒪᓂᖃᕐᒪᖔᑕ ᐅᓂᒃᑳᖅᓯᒪᔪᑦ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ) 

ᕖᕝᕗᐊᕆᒥ ᐊᒻᒪ ᒫᔾᔨᒥ 2011, ᓄᓇᓕᖕᓂᑦ ᑐᓴᕋᓱᐊᕐᓂᖃᓚᐅᖅᑐᑦ ᑲᑎᒪᓪᓗᑎᒃ ᓴᓂᕋᔭᖕᒥ, ᐃᒡᓗᓕᖕᒥ, 

ᒥᑦᑎᒪᑕᓕᖕᒥ, ᐃᒃᐱᐊᕐᔪᖕᒥ, ᖃᐅᓱᐃᑦᑐᕐᒥ ᐊᒻᒪ ᐊᐅᓱᐃᑦᑐᕐᒥ ᐅᖃᐅᑕᐅᖁᓪᓗᒋᑦ ᖃᐅᔨᓴᐃᓂᕐᒥᑦ ᖃᐅᔨᔭᐅᔪᑦ, 

ᖃᐅᔨᒋᐊᕐᓗᑎᒡᓗ ᓄᓕᖕᓂᑦ ᐃᑲᔪᖅᑐᖅᑕᐅᖕᒪᖔᑕ ᓴᓇᔭᐅᓂᒃᓴᖓ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ 

ᐊᒻᒪᖃ ᐅᔨᒋᐊᕐᓗᑎᒃ ᐱᒻᒪᕆᐅᓂᖏᓐᓂᒃ ᐊᐃᕕᑦ ᒥᐊᓂᕆᔭᐅᔾᔪᑎᖏᓐᓄᑦ ᐱᔾᔪᑎᐅᔪᑦ. ᑖᒃᑯᑎᒎᓇᖅ ᑲᑎᒪᓂᖅᑎᒍᑦ 

ᐊᖏᖃᑎᒌᓚᐅᖅᓯᒪᔪᑦ ᓴᓇᖁᓪᓗᒋᑦ ᐊᐃᕕᕐᓄᑦ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓂᒃ, ᐊᑐᕐᓗᑎᒃ ᒥᐊᓂᖅᓯᔾᔪᑎᑦ 

ᐸᕐᓇᐅᑎᑦ ᓴᓇᒪᓂᖓᓂᒃ, ᐱᒻᒪᕆᐅᔪᑦ ᒥᐊᓂᖅᓯᔾᔪᑎᓄᑦ ᐱᔾᔪᑎᖏᑦ ᐊᒻᒪ ᑐᕌᒐᒃᓴᖏᑦ ᐱᖃᓯᐅᔾᔭᐅᓯᒪᖁᓪᓗᒋᑦ, 

ᐱᒻᒪᕆᐅᔪᓪᓗ ᖃᐅᔨᓴᐃᓂᕐᒧᑦ ᑐᕌᒐᒃᓴᕆᔭᐅᔪᑦ. ᑕᐃᒪᐃᒻᒪᑦ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ 

ᑲᑎᒪᓂᖃᖃᑦᑕᓚᐅᖅᑎᓪᓗᒋᑦ ᐊᒻᒪ ᓄᓇᓕᖕᓂᑦ ᑐᓴᕋᓱᐊᕐᓗᑎᒃ ᑲᑎᒪᓂᖃᖃᑦᑕᓚᐅᖅᑎᓪᓗᒋᑦ, 

ᐆᒃᑐᕋᐅᑎᓕᐅᓕᓚᐅᖅᓯᒪᕗᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ ᓄᕕᐱᕆ 2013ᖑᑎᓪᓗᒍ. 

 

ᑐᓴᕋᓱᐊᕐᓂᖃᓚᐅᖅᑐᑦ ᑎᒍᓯᔪᒪᓪᓗᑎᒃ ᐃᓱᒪᒋᔭᖏᓐᓂᒃ ᐃᓄᐃᑦ, ᐊᐅᓚᑦᓯᔨᐅᖃᑎᒋᔭᐅᔪᑦ ᑎᒥᐅᔪᑦ ᐃᓱᒪᒋᔭᖏᓐᓂᒃ, 

ᐊᒃᑐᖅᑕᐅᓯᒪᔪᓪᓗ ᑐᓴᕋᒪᔪᑦ ᐊᒻᒪᓗ ᑕᖅᑲᒃᑯᓇᓐᖓᑦ ᑐᓴᕋᒪᓪᓗᑎᒃ ᐱᓪᓗᒋᑦ ᒥᐊᓂᖅᓯᔾᔪᑎᒃᓴᓄᑦ 

ᐸᕐᓇᐅᑎᓕᐊᖑᓇᓱᐊᖅᑐᑦ.  ᑕᖅᑲᒃᑯᓇᓐᖓᑦ ᑐᓴᕋᓱᐊᕐᓂᖃᓚᐅᖅᑐᑦ ᑕᑯᓐᓇᖃᑦᑕᐅᑎᓪᓗᑎᒃ ᐊᒻᒪ 

ᑎᑎᖅᑲᑎᒎᕐᖢᑎᒃ: 

 ᐊᓯᔾᔨᕈᑎᒃᓴᖏᑦ ᐅᓪᓗᒥᐅᔪᖅ ᐊᑐᖅᑕᐅᔪᑦ ᐊᐃᕕᕐᓄᑦ ᒥᐊᓂᖅᓯᔾᔪᑎᑦ ᐊᐅᓚᓂᖓᓄᑦ ᓴᖅᑭᑕᐅᓚᐅᖅᑐᖅ 

ᐊᑐᖅᑕᐅᓂᐊᖅᑎᓪᓗᒍ ᑕᓪᓕᒪᓄᑦ ᐊᕐᕕᕐᓄᑦ ᐊᒡᒍᖅᑐᖅᓯᒪᓂᐅᔪᓄᑦ ᓄᑖᓂᒃ ᑭᒡᓕᓯᓂᐊᖅᑎᑦ 

ᐅᖃᐅᔾᔨᒋᐊᕈᑎᖃᓕᖅᑎᓪᓗᒋᑦ ᑕᐃᒃᑯᓄᖓ.  ᑕᑯᓐᓇᖃᑦᑕᐅᑎᓪᓗᑎᒃ ᑲᑎᒪᓚᐅᖅᑐᑦ ᑐᓴᕆᐊᕐᓂᖃᕐᖢᑎᒃ 

ᒪᐃ 28- ᑎᑭᓪᓗᒍ ᔫᓂ 4, 2014 ᐃᒡᓗᓕᖕᒥ, ᓴᓂᕋᔭᖕᒥ ᐊᒻᒪ ᒥᑦᑎᒪᑕᓕᖕᒥ.  ᓯᓚ ᐱᔾᔪᑎᒋᓪᓗᒍ, 

ᐳᓚᕋᓐᓂᒃᓴᖅ ᐸᕐᓇᒃᑕᐅᓯᒪᔪᖅ ᖃᐅᓱᐃᑦᑐᕐᒧᑦ, ᐊᐅᓱᐃᑦᑐᕐᒧᑦ ᐊᒻᒪ ᐃᒃᐱᐊᕐᔪᒧᑦ ᑲᔪᓯᓚᐅᖏᒻᒪᑦ.  

ᐊᓯᖏᑎᒍᑦ ᑖᒃᑯᓇᓐᖓᑦ ᓄᓇᓕᐅᔪᓂᑦ ᑐᓴᕋᓱᐊᕐᓂᖃᕐᓂᐊᖅᑐᑦ ᐅᑭᐊᒃᓵᖓᓂ 2014. 

 ᐊᓯᔾᔨᖅᑕᐅᔾᔪᑎᒃᓴᓂᒃ ᐸᕐᓇᒃᓯᒪᖏᑦᑐᑦ ᒫᓐᓇᐅᓂᖓᓂ ᐊᐃᕕᑦ ᒥᐊᓂᕆᔭᐅᔾᔪᑎᖏᑕ ᐊᐅᓚᓂᖏᓐᓄᑦ 

ᓂᒋᐊᓂ ᐊᒻᒪ ᑲᓇᖕᓇᖓᓂ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓂ ᐊᒻᒪᓗ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ 

ᐊᐃᕕᖏᓐᓄᑦ, ᐱᓪᓗᒍ ᑭᒡᓕᓯᓂᐊᖅᑎᓂᑦ ᐅᓪᓗᒥᓯᐅᑎᓂᒃ ᐅᖃᐅᔾᔨᒋᐊᕈᑎᖃᖅᓯᒪᖏᒻᒪᑕ ᑕᐃᒃᑯᓄᖓ 

ᐊᐃᕕᕐᓄᑦ. ᑕᐃᒪᐃᒻᒪᑦ, ᑎᑎᖅᑲᑎᒍᑦ ᑐᓴᕋᓱᐊᕐᓂᖃᓚᐅᖅᑐᑦ ᐊᐃᕕᕋᓱᐊᖅᐸᒃᑐᓂᑦ ᓄᓇᓕᐅᔪᓂᑦ ᓄᓇᕗᒥ, 

ᑐᓴᕋᓱᐊᕐᕕᐅᒋᓪᓗᑎᒃ ᐊᓯᖏᑦ ᐊᒃᑐᖅᑕᐅᓯᒪᔪᑦ ᐊᒻᒪ ᑭᓇᒃᑯᑐᐃᓐᓇᐃᑦ. 

ᑐᓴᕋᓱᐊᕐᓂᐅᔪᑦ ᐃᔨᒋᓂᖅᓴᐅᓚᐅᖅᑐᑦ ᐅᑯᓂᖓ: 

 ᐱᐅᓯᒋᐊᕆᐊᖃᕐᓂᖓ ᐊᐃᕕᑦ ᒥᐊᓂᕆᔭᐅᔾᔪᑎᖏᑦ; 

 ᐆᒃᑐᕋᐅᑎᓕᐊᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ; 

 ᓴᖅᑭᑕᐅᔪᒪᔪᑦ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ ᑭᒡᓕᖏᑦ; 

 ᐊᓯᔾᔨᖅᑕᐅᔪᒪᔪᑦ ᐊᐃᕕᑦ ᒥᐊᓂᕆᔭᐅᔾᔪᑎᖏᓐᓄᑦ ᐱᑕᖃᕐᓂᖏᑦ ᑭᒡᓕᓯᓂᐊᖅᑎᓄᑦ 

ᐅᖃᐅᔾᔨᒋᐊᕈᑎᖃᕐᕕᐅᔪᑦ, ᐱᓗᐊᖅᑐᒥᒃ, ᓴᓇᔭᐅᓂᖏᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᐊᒻᒪ 

ᐊᐅᓚᑦᓯᓂᕐᒧᑦ ᒪᓕᒐᕆᓂᐊᖅᑕᖏᑦ ᐊᑐᓕᖅᑎᑕᐅᓂᐊᖅᑎᓪᓗᒋᑦ ᐊᓯᔾᔨᕈᑕᐅᔪᑦ ᓲᕐᓗ 

ᐆᒪᔪᖅᑕᐅᕙᓪᓕᐊᔪᓂᒃ ᐅᖃᐅᓯᖃᕐᓂᖅ ᐊᒻᒪ ᐊᐃᕕᒐᒃᓴᑦ ᓂᕕᖓᑖᖏᓐᓂᒃ; 

 ᐃᓱᒪᒋᔭᖏᓐᓂᒃ ᐊᒻᒪ ᐅᖃᐅᓯᕆᔪᒪᔭᖏᓐᓂᒃ ᐱᒐᓱᐊᕐᓗᑎᒃ ᐃᓄᖕᓂᑦ ᐊᖑᓇᓱᒃᑎᓂᑦ ᐊᒻᒪ ᓄᓇᖃᖅᑐᓂᑦ 

ᐊᐃᕕᑦ ᒥᐊᓂᕆᔭᐅᓂᖏᓐᓄᑦ ᑭᒡᓕᖓᓂᑦ ᐊᖑᓇᓱᒃᐸᒃᑐᓂᑦ; 

 ᐱᓕᕆᖃᑎᒌᑦᓯᐊᓕᖁᓪᓗᖏᑦ ᐊᒻᒪ ᑲᑐᔾᔨᖃᑎᒌᑦᑎᐊᕐᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᑦ ᐊᒻᒪ ᐃᓄᐃᑦ 

ᓄᓇᓕᖏᑦ. 

ᑕᑯᓐᓇᖃᑦᑕᐅᑎᓪᓗᑎᒃ ᑐᓴᕋᓱᐊᕐᓂᖃᖅᑎᓪᓗᒋᑦ, ᒪᕐᕈᐊᖅᑎ ᐅᓂᒃᑳᕐᕕᐅᖃᑦᑕᓚᐅᖅᑐᑦ ᐊᑐᓂ ᓄᓇᓕᐅᔪᑦ (TAB 3; 

TAB 4).  ᓯᕗᓪᓕᖅ ᐅᓂᒃᑳᖑᔪᖅ ᓄᓇᓕᖕᓄᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᕌᖓᓪᓗᓂ, ᐊᐃᑉᐸᖓ 

ᓄᓇᓕᖕᓄᑦ ᑐᕌᖓᓪᓗᓂ.  ᑲᑎᒪᔭᖅᑐᖃᑕᐅᓯᒪᔪᑦ ᑎᓕᐅᖅᑕᐅᓚᐅᖅᑐᑦ ᐃᓱᒪᒋᔭᖏᓐᓂᒃ ᓂᓪᓕᖁᔭᐅᓪᓗᑎᒃ, 

ᐅᖃᐅᓯᖃᕐᓗᑎᒃ, ᓇᓗᓇᐃᖅᑕᐅᓗᑎᒡᓗ ᐃᓱᒫᓗᒍᑎᒋᔭᖏᑦ, ᐅᖃᐅᓯᕆᓗᒋᓪᓗ ᖃᐅᔨᒪᓂᕆᔭᖏᑦ.  ᓄᓇᖃᖅᑐᑦ 

ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᑎᓕᐅᖅᑕᐅᓚᐅᖅᑐᑦ ᕿᒥᕐᕈᓇᖁᔭᐅᓪᓗᑎᒃ  ᐊᒻᒪ 

ᓂᓪᓕᕐᕕᖃᖁᔭᐅᓪᓗᑎᒃ ᐆᒃᑐᖃᐅᑎᓕᐊᖑᔪᒥᒃ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᒃᓴᒥᒃ.  ᐊᔾᔨᖏᑦ ᒥᐊᓂᖅᓯᓂᕐᒧᑦ 

ᐸᕐᓇᐅᑎᒃᓴᑦ ᐊᒻᒪ ᐅᖃᐅᑕᐅᔪᑦ ᑎᑎᕋᖅᓯᒪᔪᑦ ᑐᓂᔭᐅᓚᐅᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ. 

 

ᑎᑎᕋᖅᓯᒪᔪᑎᒍᑦ ᑐᓴᕆᐊᕈᑎᑦ ᑐᓂᔭᐅᓚᐅᕐᒥᔪᑦ ᓄᓇᕗᒥ ᐊᐃᕕᕋᓱᐊᖅᐸᒃᑐᓄᑦ ᓄᓇᓕᐅᔪᓄᑦ 

ᐊᓯᔾᔨᖅᓯᒪᓐᖏᑎᓪᓗᒋᑦ ᒥᐊᓂᖅᓯᔾᔪᑎᒋᔭᖏᑦ ᐊᐃᕕᕐᓄᑦ (TAB 5; TAB 6). ᑐᓴᕋᓱᐊᕈᑎᑦ ᑎᑎᖅᑲᑦ 

ᑐᓂᔭᐅᓚᐅᖅᑐᑦ ᑎᑎᖅᑲᕐᓂᐊᕐᕕᒃᑯᑦ ᐊᒻᒪ ᖃᕆᑕᐅᔭᒃᑯᑦ ᓇᐃᓈᖅᓯᒪᔪᓂᒃ ᐆᒃᑐᕋᐅᑎᓂᒃ ᑐᓂᔭᐅᓚᐅᕐᒥᔪᑦ 

ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓂᒃ ᐊᒻᒪ ᐊᐱᖅᑯᑎᓂᒃ ᑭᐅᔭᕆᐊᓕᖕᓂᒃ ᐃᓱᒋᔭᖏᓐᓂᒃ ᑐᓴᕐᕕᒋᓇᓱᐊᕐᖢᒋᑦ 

ᓇᓗᓇᐃᖅᑕᐅᓯᒪᔪᓄᑦ ᐱᔾᔪᑕᐅᔪᓄᑦ.  ᖃᕆᑕᐅᔭᒃᑯᑦ ᑐᑭᓯᒋᐊᕐᕕᒃ ᐱᖃᓯᐅᔾᔭᐅᓯᒪᔪᖅ ᐊᒻᒪ ᑐᓴᕋᓱᐊᕐᓂᕐᒧᑦ 

ᑎᑎᖅᑲᖁᑎᒋᔭᐅᔪᑦ ᓴᓇᔭᐅᓚᐅᖅᑐᑦ ᐊᒻᒪ ᑐᓴᒐᒃᓴᖃᓕᖅᑐᑦ ᖃᓄᖅ ᐱᔭᐅᔪᓐᓇᕐᒪᖔᑕ ᖃᕆᐅᔭᒃᑯᑦ ᓄᓇᓕᐅᔪᑦ 

ᐃᓚᐅᓂᕆᓚᐅᖅᑕᖏᑦ ᑎᑎᖅᑲᑎᒍᑦ ᐊᒻᒪ ᑕᑯᓐᓇᖃᑦᑕᐅᑎᓪᓗᑎᒃ ᑐᓴᕋᓱᐊᕐᓂᐅᓚᐅᖅᑐᒧᑦ. 

 

ᐅᓪᓗᒥᒧᑦ ᑎᑭᓪᓗᒍ ᑭᐅᔾᔪᑕᐅᓯᒪᔪᑦ ᓄᓇᓕᖕᓂ (ᑕᑯᓐᓇᖃᑦᑕᐅᑎᓪᓗᑎᒃ ᑲᑎᒪᑎᓪᓗᒋᑦ ᐅᕝᕙᓗ ᑎᑎᖅᑲᑎᖑᑦ 

ᑭᐅᔾᔪᑕᐅᓯᒪᔪᑦ) ᓇᓚᒎᖅᑐᒃᑯᑦ ᐃᑲᔪᖅᑐᐃᓂᖃᖅᑐᑦ ᓴᓇᔭᐅᓂᒃᓴᖓᓄᑦ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂᒃ, 

ᑭᓯᐊᓂ ᐅᓄᕐᓂᖏᓐᓄᑦ ᓈᓴᖅᑕᐅᓯᒪᓂᖏᑦ ᐊᖏᖃᑎᒌᒍᑕᐅᓚᐅᖏᑦᑐᑦ ᐊᓯᔾᔨᖅᑕᐅᒐᓱᐊᖅᑐᑦ (ᐊᑐᓂᖁᔭᓕᐊᑦ 

ᐅᓄᕐᓂᕆᔭᖏᑦ ᓄᖑᑦᑎᕙᓪᓕᐊᖏᓪᓗᑎᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ).  ᓇᐃᓈᖅᓯᒪᔪᑦ ᐅᓂᒃᑳᖅᓯᒪᔪᑦ 

ᓄᓇᓕᖕᓂ ᑐᓴᕋᓱᐊᕈᑎᐅᔪᑦ ᑐᕌᖓᔪᑦ ᓯᑯᓯᓛᑉ ᐃᒪᖓᓂ ᒥᐊᓂᖅᓯᔾᔪᑎᒃᓴᖅ ᓇᓗᓇᐃᖅᑕᐅᓯᒪᕗᖅ ᐃᓗᐊᓂ TAB 

7. 

 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᓯᕗᒧᐊᒃᐊᓪᓕᐊᓂᖃᖅᐳᑦ ᓴᓇᕙᓪᓕᐊᑎᓪᓗᒋᑦ ᑲᑎᓐᖓᔪᑦ 

ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒃᓴᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᕿᒥᕐᕈᓇᒃᑕᐅᓂᐊᖅᑐᓂᒃ ᐊᒻᒪ ᐃᓱᒪᓕᐅᕈᑕᐅᓂᐊᖅᑐᓂᒃ, ᑖᓐᓇ ᐱᖃᓯᐅᔾᔨᓯᒪᒐᔭᖅᑐᖅ ᑐᒃᓯᕋᐅᑎᓂᒃ ᓴᓇᖁᔨᓗᑎᒃ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᐃᕕᓕᒫᓄᑦ ᑐᓴᒐᒃᓴᖃᕐᕕᐅᔪᓄᑦ ᑕᐃᒪᐃᓕᐅᕐᓗᑎᒃ, 

ᐱᓕᕆᖃᓯᐅᑎᓗᒋᑦ ᐊᖑᓇᓱᖕᓂᕐᒧᑦ ᒪᓕᒐᖏᓐᓄᑦ ᐃᓱᒪᓕᐅᕈᑎᒃᓴᑦ ᐊᑐᓕᖅᑎᑕᐅᖁᓪᓗᒍ ᑐᒃᓯᕋᐅᑎᐅᔪᖅ 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒃᓴᖅ.  ᑭᓯᐊᓂᓕ, ᑐᓐᖓᕕᒋᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ 

ᒫᓐᓇᕐᓂᓴᐅᔪᑦ ᑭᒡᓕᓯᓂᐊᖅᑎᓄᑦ ᐅᖃᐅᔾᔨᒋᐊᕈᑎᖏᑦ ᐊᒻᒪ ᐅᖃᐅᑕᐅᓯᒪᔪᑦ ᓄᓈᖅᑕᐅᔪᑦ ᐅᓄᕐᓂᖏᓐᓄᑦ ᑐᓴᒐᒃᓴᑦ, 

ᐱᐅᖅᓱᐊᕐᓂᕐᒧᑦ ᐃᓱᒫᓗᒍᑎᖃᑐᐃᓐᓇᕆᐊᖃᕐᒪᑕ ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᕋᓱᐊᖁᓪᓗᒋᑦ ᒫᓐᓇᐅᔪᖅ ᓯᑯᓯᓛᑉ 

ᐃᒪᖓᓂ.  ᑕᐃᒪᐃᒻᒪᑦ, ᐃᒪᕐᒥᐅᑕᓕᕆᔨᒃᑯᑦ ᐱᒋᐊᖅᑎᑦᓯᕗᑦ ᐃᖏᕐᕋᓂᐅᔪᒥᒃ ᐊᑐᖅᑕᐅᓂᐊᖅᑐᒥᒃ 

ᐃᓱᒪᓕᐅᕈᑕᐅᓗᓂ (TAB 8).   ᐊᒥᐊᒃᑯᖏᑦ ᑐᒃᓯᕋᐅᑎᑦ ᐃᓱᒪᐅᓕᖁᔨᓂᕐᒧᑦ, ᐱᖃᓯᐅᔾᔨᓯᒪᕗᖅ ᐊᖏᖅᑕᐅᓂᖓ 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᑐᖅᑕᐅᓂᐊᖅᑐᑦ ᐊᑦᓛᓐᑎᒃ ᐃᒪᖓᓂ ᐊᐃᕕᕐᓄᑦ ᓄᓇᕗᑦ 

ᐃᓗᐊᓂ ᐊᒻᒪ ᐊᒃᑐᐊᓂᖃᖅᑐᑦ ᑖᒃᑯᓄᖓ ᑰᑕᖏᓐᓄᑦ ᐊᒻᒪ ᐊᖑᓇᓱᖕᓂᕐᒧᑦ ᒪᓕᒐᒃᓴᖏᓐᓂᒃ ᐃᓱᒪᓕᐅᖁᓪᓗᒋᑦ, 

ᑕᒪᓐᓇ ᐱᓕᕆᔭᐅᓂᖓ ᑲᔪᓯᓂᐊᕐᓂᖓ ᓇᓗᓇᐃᖅᑕᐅᓯᒪᕗᖅ ᐅᐃᒍᖓᓂ 2 ᐃᓗᐊᓂ TAB 8.  

 

 

ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᕿᓚᓗᖓᑦ ᐊᓪᓚᓐᖑᐊᑦ, ᐊᐃᕕᑦ ᐊᒻᒪ ᕿᓚᓗᒐᑦ 

ᖃᑯᖅᑕᑦ 

 

ᐅᓪᓗᐊᓂ ᔫᓂ 12, 2013, ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ ᐊᖏᖅᓯᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑕ ᐃᓱᒪᓕᐅᕈᑎᖓᓐᓂᒃ ᓴᓇᖁᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ 

ᖃᑯᖅᑕᓄᑦ ᕿᓚᓗᒐᕐᓄᑦ, ᐊᓪᓚᓐᖑᐊᓄᑦ ᕿᓚᓗᖓᕐᓄᑦ ᐊᒻᒪ ᐊᐃᕕᕐᓄᑦ ᐊᑐᖅᑕᐅᓂᐊᖅᑐᓂᒃ ᓄᓇᕗᑦ ᐃᓗᐊᓂ 

ᑖᒃᑯᐊᓗ ᐊᔾᔨᑲᕐᓗᑎᒃ ᐅᓄᕐᓂᕆᔭᖏᓐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓴᓇᔭᐅᓯᒪᔪᓂᒃ ᐅᕝᕙᓗ 

ᐋᖅᑭᒋᐊᖅᑕᐅᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (TAB 9; TAB 10).  

 

 

ᐊᓯᔾᔨᖅᑕᐅᔪᒪᔪᑦ ᓯᑯᓯᓛᑉ ᐃᒪᖓᓂ ᐊᐃᕕᕐᓄᑦ ᒥᐊᓂᖅᓯᕝᕕᒃ 

 

ᐊᓯᔾᔨᕈᑕᐅᔪᒪᔪᑦ ᐊᑐᖅᑕᐅᔪᓄᑦ ᒫᓐᓇ ᓯᑯᓯᓛᑉ ᐃᒪᖓᓂ ᐊᐃᕕᖏᓐᓄᑦ ᒥᐊᓂᖅᓯᔾᔪᑕᐅᔪᓄᑦ ᒪᕐᕉᓕᖅᑲᖓᕗᑦ: 

ᒥᐊᓂᖅᓯᔾᔪᑎᑦ ᐊᐃᕕᖅᑕᐅᕙᓪᓕᐊᔪᓄᑦ ᐊᒡᒍᖅᑐᖅᓯᒪᓂᖏᑎᒍᑦ ᐱᔭᐅᖃᑦᑕᕐᓗᑎᒃ; ᐊᒻᒪ ᐊᔾᔨᖃᓕᖅᑎᓪᓗᒋᑦ 

ᐊᐃᕕᕐᓄᑦ ᒥᐊᓂᖅᓯᔾᔪᑎᐅᔪᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓄᑦ.  ᑎᑎᕋᖅᓯᒪᔪᑦ ᐊᑖᓂ ᓇᓗᓇᐃᖅᑎᕆᕗᑦ 

ᐃᒪᕐᒥᐅᑕᓕᕆᔨᒃᑯᑦ ᐱᔾᔪᑎᖓᓐᓂᒃ ᐃᓱᒪᓕᐅᖁᔨᓪᓗᑎᒃ ᑐᒃᓯᕋᐅᑎᖃᕐᓂᕆᔭᖓᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓂᒃ (ᒪᒃᐱᒐᖏᑦ 11-12). 

 

 

ᒥᐊᓂᖅᓯᓂᖅ ᐊᐃᕕᕋᓱᐊᕐᓂᒥᒃ ᐊᒡᒍᖅᑐᖅᓯᒪᓂᖏᑎᒍᑦ ᐊᐃᕕᑦ ᐊᑐᕐᓗᑎᒃ: 

 

ᒪᕐᕉᖕᒪᑎᒃ ᐊᐃᕕᖃᕐᕕᐅᔪᑦ ᖃᐅᔨᒪᔭᐅᔪᑦ ᑲᓇᖕᓇᖓᓂ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ, ᖁᑦᓯᒃᑐᕐᒥᐅᑦ ᐊᐃᕕᖏᑦ 

ᐊᒻᒪ ᕿᑎᐊᓂ ᐅᑭᐅᖅᑕᖅᑐᑉ ᐊᐃᕕᖏᑦ.  ᑖᒃᑯᐊ ᐊᕕᒃᓯᒪᓂᖏᑦ ᑐᓐᖓᕕᖃᖅᑐᑦ ᐊᐅᖏᑎᒍᑦ ᖃᐅᔨᓴᕈᑎᑎᒍᑦ ᐊᒻᒪ 

ᓄᓇᖅᑲᑎᒌᖏᓐᓂᖏᑎᒍᑦ.  ᐊᑐᓂ ᐃᓗᐊᓂ ᐊᐃᕕᑦ1  ᓇᓗᓇᐃᖅᑎᖅᑕᐅᖃᑦᑕᖅᑐᑦ ᑐᓐᖓᕕᖃᕐᖢᑎᒃ 

ᐊᔾᔨᒌᖏᑦᑐᓂᒃ ᐊᐅᖏᑎᒍᑦ, ᐃᑦᓯᖏᑦ ᑯᓱᖃᕐᓂᖏᑎᒍᑦ ᐊᒻᒪ ᓈᓴᖅᑕᐅᑎᓪᓗᒋᑦ ᑐᓴᒐᒃᓴᖁᑎᖏᑎᒍᑦ, ᐊᒻᒪ 

ᐃᓄᖏᑕ ᓄᓇᓕᖕᓂᕐᒥᐅᑦ ᖃᐅᔨᒪᓂᖏᑎᒍᑦ. 

 

ᖁᑦᑎᒃᑐᕐᒥᐅᑦ ᐊᐃᕕᖏᑦ ᐱᖓᓱᓕᖅᑲᖓᕗᑦ: ᐸᕙᓐ ᐸᐃᒥ ᐊᐃᕕᖏᑦ ᐊᐃᕕᕋᓱᐊᖅᑕᐅᔪᑦ ᐊᑯᑭᑦᑐᕐᒥᐅᓄᑦ, 

ᐱᖓᖕᓇᖓᓂ Jones Sound ᐃᒪᖓᑕ ᐊᐃᕕᖏᑦ ᐊᒻᒪ  Penny Strait-Lancaster Sound ᐃᑭᕋᓴᖓᓂ 

ᐊᐃᕕᖏᑦ.  ᖃᐅᔨᒪᔭᐅᑦᑎᐊᓕᖅᑐᑦ ᑎᑭᑦᑕᖅᑐᑦ ᖁᑦᑎᒃᑐᕐᒥᐅᑦ ᐊᐃᕕᖏᑦ ᐊᒻᒪ ᕿᑎᐊᓂ ᐅᑭᐅᖅᑕᖅᑐᑉ ᐊᐃᕕᖏᑦ, 

ᐅᓄᖏᑦᑐᑦ ᓯᕕᑐᔪᒧᑦ ᑲᑎᖃᑦᑕᖅᑑᒐᓗᐊᑦ ᓄᓇᖅᑲᑎᒌᖏᑦᑐᑦ ᐊᐃᕕᑦ ᑖᒃᑯᐊ ᒪᕐᕉᒃ. 

 

ᕿᑎᐊᓂ ᐅᑭᐅᖅᑕᖅᑐᑉ ᐊᐃᕕᖏᑦ ᐱᖓᓱᓕᖅᑲᖓᔪᑦ; ᕼᐊᑦᓴᓐ ᐸᐃ ᑕᓯᐅᔭᕐᔪᐊᑉ ᐊᒻᒪ ᑕᐃᕕᔅ ᓯᑐᕋᐃᑦ ᐃᒪᖓᓂ 

ᐊᐃᕕᑦ, ᐊᐃᕕᖅᑕᐅᒐᓱᐊᖅᐸᒃᑐᑦ ᐊᑯᑭᑦᑐᕐᒥᐅᓄᑦ ᐊᒻᒪᓗ ᓄᓇᕕᖕᒥᐅᓄᑦ, ᐅᐊᖕᓇᖓᓂ ᓯᑯᓯᓛᑉ ᐃᒪᖓᑕ 

ᐊᐃᕕᖏᑦ, ᐊᒻᒪ ᕿᑎᐊᓂ ᓯᑯᓯᓛᑉ ᐃᒪᖓᑕ ᐊᐃᕕᖏᑦ.  ᒪᕐᕉᓕᖅᑲᖓᓪᓗᑎᒃ ᓯᑯᓯᓛᑉ ᐃᒪᖓᓂ ᐊᐃᕕᑦ ᐊᑕᐅᓯᕐᒧᑦ 

ᒥᐊᓂᖅᓯᕝᕕᖕᒧᑦ ᐃᓕᔭᐅᓯᒪᓪᓗᑎᒃ ᐊᒡᒍᖅᑐᖅᓯᒪᓂᖏᑦ ᖃᐅᔨᓴᖅᑕᐅᓂᐊᕐᓗᑎᒃ, ᐱᔾᔪᑎᒋᓪᓗᒍ ᐊᑕᐅᓯᐅᓪᓗᑎᒃ 

ᓄᐊᓕᖃᑦᑕᕐᒪᑕ, ᓄᓇᖅᑲᑎᒌᒡᖢᑎᒃ ᐊᒻᒪ ᐊᖑᓇᓱᒃᑕᐅᕙᒡᖢᑎᒃ ᐊᑕᐅᑦᑎᒃᑯᑦ ᑕᐅᕙᓂᑦᓴᐃᓐᓇᖅ, ᐊᐅᖏᑎᒍᓪᓗ 

ᐊᔾᔨᒌᒡᖢᑎᒃ, ᐊᒻᒪ ᑕᐅᑦᑐᖏᑎᒍᑦ ᐊᔾᔨᒌᒡᖢᑎᒃ ᓈᓴᖅᑕᐅᑎᓪᓗᒋᑦ, ᐊᒡᒍᖅᑐᖅᓯᒪᓂᖏᑎᒍᑦ ᖃᐅᔨᓴᖅᑕᐅᓪᓗᒋᑦ 

ᐱᔾᔪᑎᒋᓪᓗᒍ, ᑖᒃᑯᐊ ᒪᕐᕉᓕᖅᑲᖓᔫᒐᓗᐊᑦ ᐊᐃᕕᑦ ᑭᓯᐊᓂᓕ ᐊᑕᐅᓯᕐᒧᑦ ᒥᐊᓂᖅᓯᕕᖕᒧᑦ ᐋᖅᑭᒡᑕᐅᓯᒪᕗᑦ ᑕᒪᓐᓇ 

ᐱᔾᔪᑎᒋᓪᓗᒍ. 

 

ᑭᖑᓕᖅᐹᒥ, ᓂᒋᐊᓂ ᐊᒻᒪ ᑲᓇᖕᓇᖓᓂ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓂ ᐊᐃᕕᑦ ᐊᐃᕕᖅᑕᐅᒐᓱᐊᖃᑦᑕᕐᒥᔪᑦ 

ᓄᓇᕕᖕᒥᐅᓄᑦ.  ᖃᐅᔨᒪᔭᐅᖏᑦᑐᑦ ᓂᒋᐊᓂ ᐊᒻᒪ ᑲᓇᖕᓇᖓᓃᑦᑐᑦ ᕼᐊᑦᓴᓐ ᐸᐃ ᑕᓯᐅᔭᕐᔪᐊᑉ ᐊᐃᕕᖏᑦ 

ᐃᓛᒃᑯᖓᓪᓚᕆᖕᒪᖔᑕ ᕿᑎᐊᓂ ᐅᑭᐅᖅᑕᖅᑐᑉ ᐊᐃᕕᖏᑕ ᐊᒻᒪ ᑕᐃᒪᐃᑉᐸᑦ ᐱᖓᓱᓕᖅᑲᖓᒐᔭᖅᑐᑦ ᐊᐃᕕᑦ, 

ᐅᕝᕙᓗ ᐊᐅᖏᑎᒍᑦ ᓇᓗᓇᐃᕿᖅᐸᑕ ᐃᓛᒃᑯᖓᓂᖏᓐᓂᒃ ᐅᑭᐅᖅᑕᖅᑐᑉ ᕿᑎᐊᓂ ᐊᐃᕕᖏᑕ. 

 

ᒥᐊᓂᕆᔭᐅᑎᓪᓗᒋᑦ ᐊᐃᕕᑦ ᐊᒡᒍᖅᑐᖅᓯᒪᓂᖏᑎᒍᑦ ᐅᓄᕐᓂᖏᑎᒎᖏᑦᑐᖅ, ᐃᑲᔪᖅᓯᓂᐊᖅᑐᖅ 

ᐱᐅᖅᓱᐊᖅᑕᐅᓂᖏᓐᓄᑦ ᐊᐃᕕᑦ, ᐃᓄᐃᓴᒡᓕᒋᐊᕐᓗᒋᑦ ᓄᓇᓕᖕᓂ ᓄᖑᑦᑎᕙᓪᓕᐊᓂᐅᔪᖅ ᐊᐃᕕᑦ 

ᐊᒡᒍᖅᑐᖅᓯᒪᓂᖏᑕ ᐃᓗᐊᓂ, ᐊᒻᒪ ᑲᔪᖏᖅᓴᐃᓗᑎᒃ ᐱᐅᖅᓱᐊᕐᓂᕐᒥᒃ ᐊᒡᒍᖅᑐᖅᓯᒪᓂᖏᑎᒍᑦ ᐊᑐᕐᓗᑎᒃ 

ᓄᓇᓕᖕᓂ ᒪᓕᒐᐅᔪᓂᒡᓗ.  ᑕᐃᒪᓐᓇ ᐃᑲᔪᖅᓯᓂᐊᖅᑐᑦ ᓄᓇᓕᖕᓂ ᐊᐃᕕᖏᑦ ᓄᖑᑕᐅᕙᓪᓕᐊᖁᓇᒋᑦ 

ᐊᑐᖅᑕᐅᖏᓐᓇᖁᓪᓗᒋᑦ ᐊᐃᕕᕋᓱᐊᖃᑦᑕᕈᓐᓇᕐᓂᐊᕐᒪᑕ ᓯᕗᓂᒃᓴᑦᑎᓐᓂ ᐃᓄᒋᔭᐅᓂᐊᖅᑐᑦ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᓂᖃᖅᑎᓪᓗᒋᑦ 63ᒥᒃ ᐄᑉᐳ 11, 2010ᖑᑎᓪᓗᒍ ᐃᖃᓗᖕᓂ, 

ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᓚᐅᖅᑐᑦ ᐊᐃᕕᕋᓱᐊᕐᓂᐅᑉ ᒥᐊᓂᕆᔭᐅᔾᔪᑎᖏᑦ ᑐᓐᖓᕕᖃᖁᓪᓗᒍ 

ᖃᐅᔨᒪᔭᐅᔪᓂᒃ ᐊᐅᔭᒃᑯᑦ ᐊᐃᕕᑦ ᓇᔪᒐᖏᑦ ᐊᑐᕐᓗᒋᑦ (TAB 11).  ᑐᓴᖅᑎᑦᓯᒋᐊᒃᑲᓐᓂᓚᐅᖅᑐᑦ 

ᓴᓇᔭᐅᕙᓪᓕᐊᓂᖓᓂᒃ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᓂᒃ ᐊᑐᖅᑕᐅᓂᐊᖅᑐᓂᒃ 

ᐊᐃᕕᖏᓐᓄᑦ ᓄᓇᕗᑦ ᐃᓗᐊᓂ ᑐᓐᖓᕕᒋᓗᒋᑦ ᐊᐃᕕᑦ ᑲᑎᓐᖓᑎᓪᓗᒋᑦ ᒥᐊᓂᖅᓯᔾᔪᑎᖃᕐᓗᑎᒃ, ᐱᖃᓯᐅᑎᓗᒍ 

ᑲᑎᑕᐅᓗᑎᒃ ᐅᐊᖕᓇᖓᓂ ᐊᒻᒪ ᕿᑎᐊᓂ ᓯᑯᓯᓛᑉ ᐃᒪᖓᑕ ᐊᐃᕕᖏᑦ.  ᑖᒃᑯᐊ ᒪᕐᕉᓕᖅᑲᖓᑎᓪᓗᒋᑦ ᐊᐃᕕᑦ 

ᐊᑕᐅᓯᕐᒥᒃ ᒥᐊᓂᖅᓯᔾᔪᑎᖃᕐᓂᖏᑦ ᐃᑲᔪᖅᓯᖅᑕᐅᓚᐅᖅᑐᑦ ᓯᑯᓯᓛᑉ ᐃᒪᖓᓂ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ 

ᑲᑎᒪᔨᖏᓐᓄᑦ. 

 

ᓄᓇᓕᖕᓂ ᑐᓴᕋᓱᐊᕐᓂᖃᖅᑎᓪᓗᒋᑦ ᐃᒡᓗᓕᖕᒥ ᐊᒻᒪ ᓴᓂᕋᔭᖕᒥ ᒪᐃ 29-30, 2014ᖑᑎᓪᓗᒍ, ᓄᓇᓐᖑᐊᑦ 

ᓇᓗᓇᐃᖅᑎᕆᔪᑦ ᒥᐊᓂᖅᓯᕕᒃᓴᓂᒃ ᓯᑯᓯᓛᑉ ᐃᒪᖓᓂ ᓴᖅᑭᑕᐅᓚᐅᖅᑐᑦ ᐊᒻᒪ ᐅᖃᐅᑕᐅᓪᓗᑎᒃ (ᐅᐃᒍᐊ 2). 

ᐊᖏᖃᑎᒌᓚᐅᖅᑐᑦ ᓂᒋᐊᓂ ᓯᑯᓯᓛᑉ ᐃᒪᖓᑕ ᑭᒡᓕᐊ ᐊᐃᕕᑦ ᐊᒡᒍᖅᑐᖅᓯᒪᓂᖏᓐᓂ ᓇᓗᓇᐃᕈᑎ ᓄᓇᓐᖑᐊᖅ 

ᐅᖓᕙᕆᐊᖅᑕᐅᔭᕆᐊᓕᒃ ᓂᒋᐊᓄᑦ ᐊᒻᒪ ᐃᓄᐃᑦ ᖃᔨᐆᒪᔭᑐᖃᖏᑦ ᐊᑐᖅᑕᐅᓗᑎᒃ ᐋᖅᑭᒡᓯᑎᓪᓗᒋᑦ ᑕᒪᑐᒥᖓ.  

ᐊᑐᕐᓗᑎᒃ ᑐᓴᒐᒃᓴᓂᒃ ᐱᔭᐅᓯᒪᔪᓂᒃ ᑎᑎᖅᑲᑎᒍᑦ ᐊᒻᒪ ᑕᑯᓐᓇᖃᑦᑕᐅᑎᓪᓗᑎᒃ ᑐᓴᕋᓱᐊᕐᓂᕐᓂᑦ, ᐱᖃᓯᐅᑎᓗᒍ 

                                                           
1
 ᐊᐃᕕᑦ ᐊᒡᒍᖅᑐᖅᓯᒪᓂᖏᑦ ᐃᓱᒪᓕᒋᔭᐅᔪᓐᓇᖅᐳᑦ ᐃᓚᒋᔭᐅᓂᖏᓐᓂᒃ ᐊᐃᕕᑦ ᐅᓄᕐᓂᖏᓐᓄᑦ ᐊᒃᑐᖅᑕᐅᔪᓐᓇᖅᑐᑦ 

ᑭᒃᑯᑐᐃᓐᓇᐃᑦ ᐱᓕᕆᓂᖏᓐᓄᑦ, ᓱᕐᓗ ᐊᐃᕕᑦ ᐊᑕᖏᕐᓗᑎᒃ ᐊᒃᑐᖅᑕᐅᔪᓐᓇᖅᑐᐃᓐᓇᐅᖕᒪᑕ. 

ᓄᓇᓕᖕᓂ ᖃᐅᔨᒪᓂᕆᔭᐅᔪᑦ ᐊᐃᕕᖏᓐᓄᑦ ᓯᑯᓯᓛᑉ ᐃᒪᖓᓂ ᐊᒻᒪ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ (TAB 12), 

ᓄᓇᓐᖑᐊᑎᒍᑦ ᑭᒡᓕᓕᐅᖅᑕᐅᓯᒪᓪᓗᓂ ᓯᑯᓯᓛᑉ ᐃᒪᖓᓂ ᒥᐊᓂᖅᓯᕕᐅᔪᖅ ᑭᑉᐹᕆᒃᑐᖅ (AW-04) ᑕᐃᒪᓐᓇ 

ᑐᒃᓯᕋᐅᑎᓕᐅᖅᑐᑦ, ᒪᓕᒡᓗᒍ ᓇᓗᓇᐃᖅᑕᐅᓯᒪᔪ ᐅᐃᒍᖓᓂ 1ᒥ.  ᑖᒃᑯᐊ ᑭᒡᓕᖏᑦ ᐱᖃᓯᐅᔾᔨᓯᒪᕗᑦ 

ᐊᒡᒍᖅᑐᖅᓯᒪᐅᕐᓂᖏᑎᒍᑦ, ᓄᓇᓕᖕᓂᓗ ᖃᐅᔨᒪᓂᕆᔭᐅᔪᓂᒃ, ᐊᒻᒪ ᑐᓴᒐᒃᓴᖏᓐᓂᒃ ᒫᓐᓇᐅᔪᖅ ᐊᒻᒪ ᑭᖑᓂᑦᑎᓐᓂ 

ᐃᓄᐃᑦ ᐊᐃᕝᕕᐊᕐᕕᒋᕙᓚᐅᖅᓯᒪᔭᖏᓐᓂᒃ (TAB 13). 

 

 

ᐊᔾᔨᖃᓕᖅᑎᑕᐆᒃᑲᓐᓂᕐᓂᖓ ᐊᐃᕕᑦ ᒥᐊᓂᕆᔭᐅᔾᔪᑎᖏᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᖏᓐᓄᑦ 

 

ᓴᓇᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᐊᐃᕕᒐᒃᓴᓄᑦ ᐃᓗᐊᓂ ᐊᐃᕕᑦ ᒥᐊᓂᕆᔭᐅᕕᖓᑕ AW-04  

 

ᐊᓯᔾᔨᕈᑕᐅᔪᒪᔪᑦ ᒫᓐᓇᐅᔪᖅ ᒥᐊᓂᖅᓯᔾᔪᑎᑦ ᐊᐅᓚᑦᑎᔾᔪᑎᖏᓐᓄᑦ ᐱᖃᓯᐅᔾᔨᓯᒪᕗᑦ ᓴᓇᔭᐅᓂᒃᓴᖓᓂᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ ᓴᓇᔭᐅᓗᑎᒃ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᑐᖅᑕᐅᓂᐊᖅᑐᓂᒃ ᐊᐃᕕᑦ ᐊᒡᒍᖅᑐᖅᓯᒪᓂᖏᑎᒍᑦ ᐊᒻᒪ ᐅᓄᕐᓂᖏᑎᒍᑦ 

ᑐᓴᒐᒃᓴᓂᒃ ᐊᒥᒐᖅᓯᓐᖏᑎᓪᓗᒋᑦ ᑕᐃᒪᐃᓕᐅᕆᐊᒃᓴᖅ, ᑕᐃᒪᐃᒻᒪᑦ ᑭᖑᕝᕕᖅᑕᐅᖔᕐᓗᑎᒃ ᐊᑐᖅᑕᐅᔪᑦ ᒫᓐᓇ 

ᐅᓪᓗᒥᐅᔪᖅ ᑰᑕᖃᖅᑎᑦᑎᓂᖅ ᐊᐃᕕᕐᓂᓕᒃ, ᒪᓕᒃᑕᐅᓗᑎᒃ ᑲᑎᒪᔨᖏᑦ ᐱᔪᓐᓇᕐᓂᖅᑖᕆᓯᒪᔭᖏᑦ ᓄᓇᕗᒥ 

ᓄᓇᑖᕈᑎᓄᑦ ᐊᖏᕈᑎᑎᒍᑦ ᓈᓴᐅᑎᖓᒍᑦ s.5.6.16 ᐊᒻᒪᓗ 5.2.33(d). 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᒃᓯᕋᓚᐅᖅᑐᑦ ᑐᓴᒐᒃᓴᓂᒃ ᐱᔪᒪᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂᑦ ᓇᓕᐊᖕᓂᒃ 

ᐊᑐᕆᐊᖃᕐᒪᖔᕐᒥᓂᒃ ᓴᓇᓕᖅᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᐃᕕᕐᓄᑦ; ᑕᐃᑦᓱᒪᓂ, 

ᑐᓴᒐᒃᓴᓂᒃ ᓄᑖᓂᒃ ᐱᑕᖃᓚᐅᖅᓯᒪᖏᒻᒪᑦ ᑐᓂᔭᐅᔪᒃᓴᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (TAB 14). 

 

ᐊᐃᕕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐱᔭᐅᓯᒪᕗᑦ ᖃᖓᑕᓱᒃᑯᑦ ᓈᓴᖅᑕᐅᓚᐅᖅᑎᓪᓗᒋᑦ ᐊᐅᔭᒃᑯᑦ ᖃᐅᔨᔭᐅᔪᑦ 

ᓇᔪᒐᕆᔭᐅᕙᒃᑐᑦ ᐊᐃᕕᕐᓄᑦ.  ᐅᓪᓗᒥᓂᓴᐅᓂᖅᐹᖅ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᓯᑯᓯᓛᑉ ᐃᒪᖓᓂ ᐊᐃᕕᑦ 

ᓇᐃᓈᖅᑕᐅᓯᒪᓪᓗᑎᒃ ᐅᓂᒃᑳᐅᑕᐅᓯᒪᕗᑦ ᓇᓗᓇᐃᖅᓯᔾᔪᑎ 1ᒥ.  ᒪᕐᕉᒃ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᔾᔪᑎᑦ 

ᓇᓗᓇᐃᖅᑕᐅᓯᒪᕗᑦ ᐅᓄᕐᓂᖃᖅᑐᒋᔭᐅᓪᓗᑎᒃ: 10, 379 ᐊᒻᒪᓗ 13, 452; ᐅᓄᕐᓂᖅᓴᐃᑦ ᒥᒃᓴᐅᓴᒃᑕᐅᓯᒪᔪᑦ 

ᐱᖃᓯᐅᔾᓯᒪᕗᖅ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑕᐅᓯᒪᓚᐅᖅᑐᓄᑦ ᑐᓴᒐᒃᓴᖏᓐᓂᑦ ᐊᑕᐅᓯᕐᒥᑦ ᐅᓪᓕᕕᖕᒥᑦ 

ᐱᔭᐅᓯᒪᓪᓗᓂ ᑭᒡᒐᖅᑐᐃᓂᐊᕐᓗᓂ ᐊᓯᖏᓐᓂᒃ ᐅᓪᓕᕕᐅᔪᓂᒃ ᓯᑯᓯᓛᑉ ᐃᒪᖓᓂ.  ᑭᓯᐊᓂᓕ, ᐆᒃᑐᕋᕆᐊᒃᓴᖅ 

ᑕᒪᓐᓇ ᐊᔪᕐᓇᕐᒪᑦ ᐊᑐᕐᓗᑎᒃ ᒫᓐᓇᐅᔪᖅ ᑐᓴᒐᒃᓴᖁᑎᖏᓐᓂᒃ (TAB 1). 

 

ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᑦ ᐊᑐᓕᖅᑎᑦᑎᓯᒪᕗᑦ ᐊᑐᖅᑕᐅᓂᖓᓂᒃ ᐅᓄᕐᓂᖏᓐᓂᒃ 

ᐆᒪᔪᖅᑕᐅᓪᓗᐊᕋᔭᓐᖑᐊᖅᑐᑦ (PBR) ᐱᐅᓯᖓᓂᒃ ᐊᑐᕐᓗᑎᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᓄᖑᑦᑎᕙᓪᓕᐊᖏᓪᓗᑎᒃ 

ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᑕᐃᒃᑯᓄᖓ ᖃᐅᔨᒪᔭᐅᑦᑎᐊᖏᑦᑐᓄᑦ ᐅᓄᕐᓂᖏᓐᓄᑦ ᐊᒻᒪ 

ᐊᒡᒍᖅᑐᖅᓯᒪᓂᖏᓐᓄᑦ ᐊᐃᕕᑦ ᐅᔾᔨᖅᑐᕐᓗᑎᒃ ᐱᐅᓯᖃᕐᓗᑎᒃ ᑕᐃᒪᓐᓇ.  ᑖᓐᓇ ᐅᓄᕐᓂᖏᑦ 

ᐆᒪᔪᖅᑕᐅᓪᓗᐊᕋᔭᓐᖑᐊᖅᑐᑦ ᐱᐅᓯᖓ ᒥᒃᓴᐅᓴᒃᓯᓯᒪᒐᔭᖅᑐᖅ ᐅᓄᕐᓂᕆᔭᖏᓐᓂᒃ ᑲᑎᒪᓪᓗᒋᑦ 

ᐆᒪᔪᖅᑕᐅᔪᓐᓇᕋᔭᖅᑐᑦ ᐃᓄᖕᓄᑦ ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᕐᓂᒃ.  ᐊᐃᕕᕐᓄᑦ, ᐱᖃᓯᐅᔾᔨᓯᒪᒐᔭᖅᑐᖅ 

ᐅᓄᕐᓂᕆᔭᖏᓐᓂᒃ ᓄᓈᖅᑕᐅᔪᑦ ᐊᐃᕕᑦ, ᑕᐃᒃᑯᐊᓗ ᐃᑭᓕᖅᓴᐅᔪᑦ ᐊᒻᒪ ᐊᓯᐅᔨᔭᐅᔪᑦ, ᐊᒻᒪ ᐊᐃᕕᑦ ᑐᖁᑕᐅᔪᑦ 

ᐅᒥᐊᕐᔪᐊᒃᑯᑦ ᑐᓗᖅᑕᐅᓪᓗᑎᒃ ᐅᕝᕙᓗ ᓄᓗᐊᖅᑕᐅᓪᓗᑎᒃ ᐱᔮᖅᑯᒻᒥᐅᖏᑦᑐᖅ. 

 

ᐊᑐᓕᖁᔭᓕᐅᖅᑎᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᖅᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ, ᐊᓯᖏᓐᓄᑦ 

ᐊᐃᕕᖅᑕᐅᒐᔭᓪᓗᐊᖅᑐᑦ ᐲᔭᖅᑕᐅᖃᓯᐅᔾᔭᐅᓪᓗᑎᒃ ᐃᓗᐊᓂ ᐅᓄᕐᓂᖏᓐᓂᑦ ᐊᐃᕕᖅᑕᐅᒐᔭᓪᓗᐊᖅᑐᑦ PBR 

ᒥᒃᓴᐅᓴᒃᑕᐅᓯᒪᔪᓂᑦ ᓇᓗᓇᐃᖅᑕᐅᖁᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᓄᓈᖅᑕᐅᓗᑎᒃ ᐅᓄᕐᓂᕆᔭᖓ. 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᓄᓈᖅᑕᐅᓗᑎᒃ = ᐅᓄᕐᓂᖏᓐᓂᒃ ᐆᒪᔪᖅᑕᐅᓪᓗᐊᕋᔭᓐᖑᐊᖅᑐᑦ – (ᐃᑭᓕᖅᑕᐅᔪᑦ 

ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᑦ + ᐅᒥᐊᕐᔪᐊᒃᑯᑦ ᑐᓗᖅᑕᑦ + ᓄᓗᐊᓄᑦ ᒪᑦᑎᑦᑐᑦ) 

 

ᐅᓪᓗᒥᒧᑦ ᑎᑭᓪᓗᒍ, ᐊᐃᕕᑦ ᑐᖁᕋᖅᑕᐅᔪᑦ ᐅᓄᕐᓂᖅᓴᐃᑦ ᐱᔭᐅᕙᒃᐳᑦ ᐊᐃᕕᖃᓱᐊᑦᖅᑐᓂᑦ ᐊᖑᓇᓱᒃᑐᓂᑦ 

ᓄᓈᖅᑕᐅᔪᓂᑦ ᐊᒻᒪ ᐊᓯᐅᔨᔭᐅᔪᓂᑦ. ᒫᓐᓇᐅᔪᖅ ᐊᐃᕕᑦ ᐊᒡᒍᖅᑐᖅᓯᒪᓂᖏᑎᒍᑦ ᐊᑐᖏᒻᒪᑕ ᐃᑭᓕᖅᑕᐅᔪᓄᑦ ᐊᒻᒪ 

ᐊᓯᐅᔨᔭᑦ ᐅᓄᕐᓂᖏᓐᓄᑦ ᑲᓇᑕᒥᐅᑦ ᐊᐃᕕᖏᓪᓗᑦ.   ᐃᓕᓴᖅᓯᓪᓗᑎᒃ ᐃᓚᖏ ᐊᓯᐅᔨᔭᐅᖃᑦᑕᕐᓂᐊᕐᓂᖏᓐᓂᒃ 

ᐊᐃᕕᕋᓱᐊᖅᑎᓪᓗᒋᑦ, ᖃᓂᒋᐸᓗᒐᓱᐊᕐᖢᓂᐆᒃ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓄᑦ ᓴᓇᔭᐅᓚᐅᖅᑐᖅ 

ᐋᖅᑭᒡᑕᐅᖁᓪᓗᒍ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᐅᓄᕐᓂᕆᓂᐊᕐᓗᒋᑦ ᑐᒃᓯᕋᐅᑕᐅᓪᓗᑎᒃ ᓯᑯᓯᓛᑉ ᐃᒪᖓᓂ 

ᒥᐊᓂᖅᓯᕕᖕᒥ AW-04 ᐊᑐᖅᑕᐅᓂᐊᕐᓗᓂ.  ᑖᒃᑯᐊ ᐅᓄᕐᓂᕆᔭᖏᑦ ᑐᓐᖓᕕᖃᓚᐅᖅᑐᑦ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ 

ᐅᓄᕐᓂᖏᓐᓂᒃ ᐊᑐᖅᑕᐅᕋᑖᕐᓂᑯᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ (30%) ᐊᒻᒪ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᑦ 

ᐊᑐᖅᑕᐅᓚᐅᕐᒥᔪᑦ ᐊᓯᖏᓐᓄᑦ ᓄᓇᖅᑲᑎᒋᓐᖏᑕᑦ ᒐᕙᒪᖏᓐᓄᑦ ᐊᐃᕕᕐᓄᑦ ᒥᐊᓂᖅᓯᔾᔪᑕᐅᓂᐊᕐᓗᑎᒃ (ᐆᒃᑑᑎᒋᓗᒍ 

ᐊᑯᑭᑦᑐᑦ ᐊᒻᒪ ᐅᐊᖕᓇᖓᓂ ᐊᑦᓛᓐᑎᒃ ᐃᒪᕐᒥᐅᓯᕆᔨᒃᑯᑦ ᑲᑎᒪᔨᖏᑦ (NAMMCO)) (TAB 15): 

 

 15% ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᑦ2. 

 23% ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᑦ3. 

 30% ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᑦ4. 

ᐊᖏᖃᑎᒌᓚᐅᖏᑦᑐᑦ ᓄᓇᓕᖕᓂ ᑐᓴᕋᓱᐊᕐᓗᑎᒃ ᐳᓚᕋᓐᓂᖃᖅᑎᓪᓗᒋᑦ ᒪᐃ 2014ᖑᑎᓪᓗᒍ ᖃᑦᓯᐅᒐᔭᕐᒪᖔᑕ 

ᐅᓄᕐᓂᖏᑦ ᓈᒻᒪᒋᔭᐅᔪᑦ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᑦ ᐊᑐᖅᑕᐅᓂᐊᖅᑐᑦ ᐊᑐᓕᖁᔭᓕᐅᖅᑎᓪᓗᒋᑦ 

ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᖅᑕᐅᔪᓐᓇᖅᑐᑦ ᑭᒡᓕᖏᓂᒃ.  ᑕᐃᒪᐃᒻᒪᑦ, ᓯᑯᓯᓛᑉ ᐃᒪᖓᓂ ᐊᖑᓇᓱᒃᑎᑦ 

ᐆᒃᐱᕈᓱᒃᐳᑦ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᑦ ᐊᒃᐸᓯᓗᐊᕋᓱᒋᔭᐅᓪᓗᑎᒃ ᓄᓇᓕᖏᓐᓄᑦ ᐃᒡᓗᓕᒃ ᐊᒻᒪ 

ᓴᓂᕋᔭᒃ. 

 

ᓇᓗᓇᐃᖅᓯᔾᔪᑦ 1 ᐅᓂᒃᑲᐅᓯᖃᖅᐳᖅ ᐃᒪᕐᒥᐅᑕᓕᕆᔨᒃᑯᑦ ᐊᐃᕕᕐᓄᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᒪᔭᖏᑦ ᐊᒻᒪ 

ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᖅᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᑭᒡᓕᒃᓴᖏᓐᓄᑦ ᐅᖃᐅᔾᔨᒋᐊᕈᑎᖃᖅᑎᓪᓗᒋᑦ 

ᐊᑐᖅᑕᐅᓂᐊᖅᑐᓂᒃ ᓯᑯᓯᓛᑉ ᐃᒪᖓᓂ ᒥᐊᓂᖅᓯᕕᖕᒥ AW-04.  ᓄᖑᑦᑎᕙᓪᓕᐊᖏᓪᓗᑎᒃ ᐊᐃᕕᖅᑕᐅᔪᓐᓇᖅᑐᓄᑦ 

ᐅᖃᐅᔾᔨᒋᐊᕈᑎᐅᔪᖅ ᓇᓗᓇᐃᖅᑕᐅᓯᒪᕗᖅ ᐃᓗᐊᓂ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ 

ᐊᑐᓕᖁᔭᓕᐊᖑᔪᓂ ᐱᖃᓯᐅᔾᔨᓯᒪᓪᓗᓕᑎᒃ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓐᓂᒃ. 

 

 

 

 

 

 

 

                                                           
2 ᐊᑯᑭᑦᑐᕐᒥᐅᑦ ᐊᑐᓕᖅᑐᑦ 15%ᒥᒃ ᐃᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᓐᓄᑦ ᐅᐊᖕᓇᖓᓂ ᐃᒪᖓᑕ ᐊᒻᒪ ᐱᖓᖕᓇᖓᓂ 

ᐊᑯᑭᑦᑐᕐᒥᐅᑦ ᐊᐃᕕᖏᓐᓄᑦ ᑐᓐᖓᕕᖃᕐᖢᑎᒃ ᐊᖑᓇᓱᒃᑎᑦ ᐅᓂᒃᑳᓕᐊᖏᓐᓂᒃ.  ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ 

ᐅᓄᕐᓂᕆᔭᖏᑦ ᐊᑐᖅᑕᐅᕗᑦ ᐱᖃᓯᐅᔾᔭᐅᓪᓗᑎᒃ ᒪᓕᒐᕋᓛᖑᔪᑦ ᐃᓄᐃᓴᒡᓕᒋᐊᖁᓪᓗᒋᑦ ᐃᑭᓕᖅᑕᐅᑐᐃᓐᓇᖅᑐᑦ ᐊᒻᒪ 

ᐊᓯᐅᔨᔭᐅᔪᑦ (ᓱᕐᓗ ᐊᐃᕕᕋᓱᐊᕈᓐᓇᖅᑎᑕᐅᔪᑦ ᑭᓯᐊᓂ ᐊᖑᓇᓱᒃᑎᐅᖏᓐᓇᕐᖢᑎᒃ ᐱᓕᕆᐊᖃᖅᑐᑦ ᐊᒻᒪ ᐊᐃᕕᖅᑕᖏᑦ 

ᓇᐅᓕᒃᑕᐅᖅᑳᕆᐊᖃᖅᑐᑦ ᖁᑭᖅᑕᐅᓚᐅᖏᓐᓂᖓᓂ). 
3 23%ᒥᒃ ᑐᓐᖓᕕᖃᖅᑐᖅ ᐃᓘᓐᓇᖏᓐᓂᒃ ᐊᓯᐅᔨᔭᐅᓯᒪᔪᑦ ᐅᓄᕐᓂᖏᓐᓂᒃ ᑲᓇᖕᓇᖓᓂ ᐊᑯᑭᑦᑐᑦ ᑐᓂᔭᐅᓯᒪᔪᑦ 

NAMCCOᑯᓐᓂᑦ (Born et al. 1995). 
4 30% ᐊᑐᖅᑕᐅᓚᐅᖅᑐᖅ ᑭᖑᓂᑦᑎᓐᓂ ᐃᒪᕐᒥᐅᑕᓕᕆᔨᒃᑯᓐᓄᑦ, ᐊᒻᒪ ᐊᑐᖅᑕᐅᖃᑦᑕᖅᑐᖅ NAMMCOᑯᓐᓄᑦ ᐊᐃᕕᑦ 

ᐃᑭᓕᖅᑕᐅᓂᖏᓐᓄᑦ ᐊᒻᒪ ᐊᓯᐅᔨᔭᐅᓂᖏᑕ ᐅᓄᕐᓂᖏᑦ ᓇᓗᓇᖅᑎᓪᓗᒋᑦ. 

ᓇᓗᓇᐃᖅᓯᔾᔪᑦ 1. ᐊᐃᕕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ, ᐊᐃᕕᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑦ PBR ᐅᕝᕙᓗ 

ᑲᑎᓐᖓᔪᑦ ᐊᐃᕕᖅᑕᐅᔪᓐᓇᖅᑐᑦ ᐅᓄᕐᓂᖏᑦ (TARs)  ᐊᒻᒪ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᐊᐃᕕᖅᑕᐅᔪᑦ ᐅᓄᕐᓂᖏᑦ 

(TALC) ᓯᑯᓯᓛᑉ ᐃᒪᖓᓂ ᐊᐃᕕᖏᓐᓂᑦ 

ᐊᒡᒍᖅᑐᖅᓯᒪᓂᖏᑦ ᓈᓴᖅᑕᐅᓂᖓᑕ 

ᐊᕐᕌᒍᐊ 

ᐅᓄᕐᓂᖏᓐᓄᑦ 

ᒥᒃᓴᐅᓴᒃᑕᐅᓯᒪᔪᑦ 

ᖁᕝᕙᓯᖕᓂᖅᐹᖅ 

ᐋᖅᑭᒋᐊᖅᓯᒪᔪᖅ 

ᐊᐃᕕᖅᑕᐅᔪᓐᓇᓪᓗᐊᖅᑐᑦ 

ᐅᓄᕐᓂᖏᑦ ᐅᕝᕙᓗ 

ᑲᑎᓐᖓᔪᑦ 

ᐊᐃᕕᖅᑕᐅᔪᓐᓇᖅᑐᑦ 

ᐅᓄᕐᓂᖏᑦ  

ᖁᕝᕙᓯᖕᓂᖅᐹᖅ 

ᐋᖅᑭᒋᐊᖅᓯᒪᔪᖅ 

ᑲᑎᓐᖓᔪᑦ 

ᓄᓈᖅᑕᐅᔪᓐᓇᖅᑐᑦ 

ᐊᐃᕕᖅᑕᐅᔪᑦ 

ᐅᓄᕐᓂᖏᑦ 

ᐅᓄᕐᓂᖏᑦ ᐃᑭᓕᖅᑕᑦ 

ᐊᒻᒪ ᐊᓯᐅᔨᔭᑦ 

ᐅᓄᕐᓂᖏᑦ 

15% 23% 30% 

ᐅᐊᖕᓇᖓᓂ 

ᓯᑯᓯᓛᑉ ᐃᒪᖓᑕ 

ᐊᒻᒪ ᕿᑎᐊᓂ 

ᓯᑯᓯᓛᑉ ᐃᒪᖓᑕ 

2011 10, 379 

(13, 452)* 

135 

(166)* 

115 

(141)* 

104 

(128)* 

95 

(116)* 

* ᐃᓱᒪᖃᖅᓯᒪᓪᓗᑎᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑕᐅᓯᒪᓂᖏᑎᒍᑦ ᑐᓴᒐᒃᓴᑦ ᐊᑕᐅᓯᕐᒥᑦ ᐅᓪᓕᕕᖕᒥᑦ ᐱᔭᐅᔪᑦ 

ᑭᒡᒐᖅᑐᐃᓂᖓᓂᒃ ᐊᓯᖏᓐᓂᒃ ᐅᓪᓕᕕᖕᒦᑦᑐᓂᒃ ᓯᑯᓯᓛᑉ ᐃᒪᖓᓂ. 

 

 

ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐊᖏᑦ: 

 

ᐃᓱᒪᒃᓴᖅᓯᐅᕈᑎᒋᖃᓯᐅᑎᓪᓗᒋᑦ ᑐᓴᒐᒃᓴᑦ ᓴᖅᑭᑕᐅᓚᐅᖅᑐᑦ ᒪᐃ 2014ᒥ ᓄᓇᓕᖕᓄᑦ ᑐᓴᕋᓱᐊᕐᓂᖃᕐᓗᑎᒃ 

ᐳᓚᕋᑎᓪᓗᒋᑦ, ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᕋᔭᖅᑐᑦ ᐊᑐᖁᓪᓗᓕᒍ ᐅᓄᕐᓂᖅᓴᓂᒃ ᒥᒃᓴᐅᓴᒃᑕᐅᓯᒪᔪᓄᑦ ᐊᒻᒪ 

ᑎᑎᕋᖅᑕᐅᓯᒪᔪᑦ ᐅᓄᕐᓂᖏᓐᓂᒃ ᐆᒪᔪᖅᑕᐅᓪᓗᐊᕋᔭᓐᖑᐊᖅᑐᑦ ᐃᓗᐊᓂ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑕ 

ᓴᓇᔭᐅᑎᓪᓗᒍ. 

 

ᐃᒪᕐᒥᐅᑕᓕᕆᔨᒃᑯᑦ ᑭᖑᓂᑦᑎᓐᓂ ᐊᑐᖃᑦᑕᖅᓯᒪᕗᑦ 30%ᒥᒃ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓐᓄᑦ 

ᐊᑐᓕᖁᔭᓕᐅᖅᑎᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᐃᕕᖏᓂᑦ 

ᐊᐃᕕᖅᑕᐅᒐᓱᐊᖅᐸᒃᑐᓂ ᑲᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ, ᑲᑎᒪᔨᖏᑦ NAMMCOᑯᑦ ᐅᖃᐅᔾᔨᒋᐊᖅᓯᒪᕗᑦ 

ᐊᑐᖁᔨᓪᓗᑎᒃ 30%ᒥᒃ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓐᓄᑦ ᐊᐃᕕᑦ ᐊᒡᒍᖅᑐᖅᓯᒪᓂᖏᓐᓄᑦ 

ᓇᓗᓇᐃᖅᑕᐅᓯᒪᔪᓄᓪᓘᓐᓂᑦ ᐊᐃᕕᕐᓄᑦ ᐃᑭᒃᓕᖅᑕᐅᔪᓄᑦ ᐊᒻᒪ ᐊᓯᐅᔨᔭᐅᔪᓄᑦ ᑐᓴᒐᒃᓴᖃᓐᖏᑎᓪᓗᒋᑦ, ᐊᒻᒪ 

ᐱᑕᖃᓐᖏᑎᓪᓗᒋᑦ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓐᓄᑦ  ᒥᒃᓴᐅᓴᒍᑎᑦ ᑲᓇᑕᒥᐅᑦ ᐊᐃᕕᖏᓐᓄᑦ, 

ᐊᑐᓕᖁᔭᓕᐅᖅᐳᑦ 30% ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖃᖅᑐᒥᒃ ᐊᑐᖁᓪᓗᒋᑦ ᑐᒃᓯᕋᐅᑕᐅᔪᒧᑦ ᓯᑯᓯᓛᑉ 

ᐃᒪᖓᓂ ᒥᐊᓂᖅᓯᕕᖃᖁᓪᓗᒋᑦ AW-04ᒥᒃ. ᑖᒃᑯᐊ ᒪᓕᒃᓯᓯᒪᕗᑦ ᐅᔾᔨᖅᑐᕐᓗᑎᒃ ᐱᖁᔨᒪᓂᖏᓐᓂᒃ ᐃᒪᕐᒥᐅᑕᓂᒃ 

ᒥᐊᓂᖅᓯᑎᓪᓗᒋᑦ ᐊᒻᒪ ᒪᓕᒐᖏᓐᓂᒃ ᐱᐅᖅᓱᐊᕐᓂᐅᑉ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ. 

 

ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᖁᓪᓗᒋᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ 116ᖑᓗᑎᒃ ᑕᐃᑲᓂ ᐊᑐᖅᑕᐅᓂᐊᕐᓗᑎᒃ ᓴᖅᑭᑕᐅᔪᒪᔪᒥ ᓯᑯᓯᓛᑉ ᐃᒪᖓᓂ 

ᒥᐊᓂᖅᓯᕕᑉᒥ AW-04ᒥ.  

 

 

ᐱᓕᕆᖃᑕᐅᓂᖏᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑕ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 

ᑎᒥᖁᑎᖏᑦ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ 

 

ᐃᓚᖓᑦ ᐱᔾᔪᑎᒋᓪᓗᐊᑕᖅᑕᖓ ᐊᓯᔾᔨᖅᑕᐅᔪᒪᓂᖏᑦ ᐊᐃᕕᕐᓄᑦ ᒥᐊᓂᖅᓯᔾᔪᑎᑦ ᐊᐅᓚᓂᖏᑦ 

ᒪᓕᒃᓴᖅᓯᒪᓕᕐᓂᐊᕐᒪᑕ ᐊᐃᕕᑦ ᒥᐊᓂᕆᔭᐅᔭᕆᐊᖃᕐᓂᖏᓐᓄᑦ ᒪᓕᒐᖏᓐᓂᒃ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᓂ. 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᐱᔪᓐᓇᕐᓂᖃᖅᐳᑦ 

ᑐᓂᓯᓂᕐᒥᒃ ᐊᒻᒪ ᒪᓕᒃᑕᐅᑎᑦᑎᓂᕐᒥᒃ ᐊᒡᒍᖅᑐᖅᓯᒪᓂᖏᑕ ᐃᓗᐊᓂ ᐊᒻᒪ ᓄᓇᓕᖏᓐᓂ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂ ᐊᒻᒪ ᐋᖅᑭᒋᐊᖅᑕᐅᓯᒪᔪᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᒃᓴᖏᓐᓂᒃ ᐊᐃᕕᑦ ᐊᒡᒍᖅᑐᖅᓯᒪᓂᖏᑎᒍᑦ/ᐅᓄᕐᓂᖏᑎᒍᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ 

ᑐᓂᓯᐅᖅᑲᐃᓂᕐᒧᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓄᑦ ᐃᓱᒪᓕᐅᖅᑎᐅᕗᑦ (ᑕᐃᔭᐅᓪᓗᑎᒃ 

ᓄᓇᓕᖕᓂ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ) ᐃᓗᐊᓂ ᐊᒡᒍᖅᑐᖅᓯᒪᓂᖏᑕ.  ᓄᓇᓕᐅᔪᑦ ᐊᐃᕕᕋᓱᐊᖅᐸᒃᑐᑦ 

ᑕᕝᕙᓐᖓᑦᓴᐃᓐᓇᖅ ᒥᐊᓂᖅᓯᕕᖕᒥᑦ ᑐᓂᔭᐅᖓᔭᖅᑐᑦ ᓄᓇᓕᖕᓂ ᐊᐃᕕᒐᒃᓴᓂᒃ ᑖᒃᑯᓇᓐᖓᑦ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᔨᑦ ᑎᒥᖏᓐᓂᑦ.  ᐊᑐᓂ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᑐᓂᓯᐅᖅᑲᐃᓕᕐᓗᑎᒃ ᓄᓇᓕᖕᓂ 

ᐊᐃᕕᖅᑕᐅᔪᒃᓴᓂᒃ ᐊᒻᒪ ᓴᓂᕐᕙᐃᓗᑎᒃ ᐊᑐᖅᑕᐅᓂᐊᖅᑐᓂᒃ (ᑕᑯᕚᒃᓴᓂᒃ ᐊᐃᕝᕕᐊᕈᑕᐅᓂᐊᖅᑐᓂᒃ). 

 

ᐃᓚᒋᒃᑲᓐᓂᕐᓗᓂᒋᑦ ᒥᐊᓂᖅᓯᔾᔪᑎᑦ ᒪᓕᒐᖏᓐᓄᑦ ᑭᐅᓯᔾᔪᑕᐅᓗᑎᒃ ᒫᓐᓇᐅᔪᖅ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ 

ᐱᔾᔪᑕᐅᔪᓄᑦ ᐊᒻᒪ ᓴᓐᖓᒃᑎᒋᐊᕐᓗᒋᑦ ᐊᐅᓚᑦᑎᔨᐅᖃᑎᒌᖕᓂᐅᔪᑦ ᒥᐊᓂᖅᓯᓂᕆᔭᖓᑦ ᐊᐃᕕᕋᓱᐊᕐᓂᕐᒧᑦ 

 

ᒪᓕᒐᐃᑦ ᐊᐃᕕᕋᓱᐊᕐᓂᐅᑉ ᒪᑐ.ᔭᐅᓂᖓᓄᑦ ᓄᖑᑕᐅᔭᕌᖓᑕ ᐊᐃᕕᒐᒃᓴᑦ ᑐᓂᔭᐅᓯᒪᔪᑦ (ᐃᓱᒪᓕᐅᕈᑦ 4 ᐊᒻᒪᓗ 5).  

 

ᒪᓕᒐᐅᑦ ᐊᑑᑎᖃᖅᑐᒃᑯᑦ ᓇᐅᑦᑎᖅᓱᐃᔾᔪᑕᐅᓂᐊᖅᑐᑦ ᐊᐃᕕᖅᑕᐅᕙᓪᓕᐊᔪᓄᑦ ᓄᓈᖅᑕᐅᔪᓄᑦ (ᐃᓱᒪᓕᐅᕈᑦ 6 (a), 

(b) ᐊᒻᒪᓗ (c)). ᑭᖑᕙᖅᓯᒪᖏᑦᑐᒃᑯᑦ ᐊᒻᒪ ᓇᓕᖅᑯᑦᑎᓯᒪᓗᑎᒃ ᑐᓴᒐᒃᓴᖃᖃᑦᑕᕐᓗᑎᒃ ᓄᓈᖅᑕᐅᔪᓄᑦ, 

ᐱᖃᓯᐅᑎᓯᒪᓗᑎᒃ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᑦ, ᑕᐃᒪᓐᓇ ᐱᖃᑦᑕᕆᐊᖃᕐᓂᐊᖅᑐᑦ ᐊᐃᑯᕋᓱᐊᖅᑕᐅᔪᑦ 

ᑭᒡᓕᖏᑦ ᒪᓕᒃᑕᐅᖁᓪᓗᒋᑦ ᐃᓗᐊᓂ ᒥᐊᓂᖅᓯᕕᐅᔪᑦ ᐅᖓᑖᓄᐊᖁᓇᒋᑦ.  ᑐᓴᒐᒃᓴᖏᑦ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ 

ᐅᓄᕐᓂᖏᑕ ᐱᔭᐅᔭᕆᐊᖃᖅᑐᑦ ᒪᓕᒃᓯᒪᓕᕐᓂᐊᕐᒪᑕ ᓱᓕᔪᓄᑦ ᐅᓄᕐᓂᖃᖅᑐᓄᑦ ᐊᑐᖅᑕᐅᓗᑎᒃ ᐋᖅᑭᒡᓱᖅᑕᐅᔪᑦ 

ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᐊᐃᕕᕋᓱᐊᖅᑕᐅᔪᓐᓇᖅᑐᑦ ᐊᑐᖅᑕᐅᑦᑎᐊᖁᓪᓗᒋᑦ.

ᐃᓱᒪᓕᐅᕈᑕᐅᖁᔭᐅᓪᓗᑎᒃ ᑐᒃᓯᕋᐅᑕᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᒃᑐᐊᓂᖃᖅᑐᑦ ᐊᐃᕕᑦ 

ᒥᐊᓂᕆᔭᐅᓂᖏᑕ ᐊᐅᓚᓂᕆᔭᖓᓄᑦ ᓯᑯᓯᓛᑉ ᐃᒪᖓᓂ, ᓄᓇᕗᒥ 

 

1. ᓴᓇᓗᑎᒃ ᒥᐊᓂᖅᓯᕕᖕᒥᒃ ᑭᒡᓕᖃᕐᓗᓂ ᐊᑐᖅᑕᐅᓂᐊᖅᑐᒥᒃ ᐃᓗᐊᓂ ᓯᑯᓯᓛᑉ ᐃᒪᖓᑕ ᐊᐃᕕᖏᓐᓄᑦ  

ᒪᓕᒃᑕᐅᓗᑎᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓈᓴᐅᑎᖓ s. 5.6.48 ᐊᒻᒪᓗ 5.2.33(k) 

 

ᓄᓇᓐᖑᐊᖅ ᐊᒻᒪ ᓄᓇᓐᖑᐊᒥ ᓇᓂᑦᑎᓯᖏᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ AW-04 ᑭᒡᓕᖓ 

ᓇᓗᓇᐃᖅᑕᐅᓯᒪᓪᓗᓂ ᐅᐃᒍᖓᓂ 1ᒥ. 

 

 

2. ᓴᓇᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᑐᖅᑕᐅᓂᐊᖅᑐᒥᒃ ᓯᑯᓯᓛᕐ ᐃᒪᖓᓂ 

ᐊᐃᕕᕐᓄᑦ ᒥᐊᓂᖅᓯᕝᕕᐅᓂᐊᖅᑐᒥᒃ AW-04 -ᒪᓕᒃᑕᐅᓗᑎᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ 

ᓈᓴᐅᑎᖓ s.5.6.16 ᐊᒻᒪᓗ 5.2.33 (d).  

ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᖅᐳᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᖁᓪᓗᒍ ᑭᒡᓕᐊᕐᓗᓂ 

116ᓂᒃ ᐊᑐᖅᑕᐅᓂᐊᕐᓗᓂ ᓯᑯᓯᓛᑉ ᐃᒪᖓᓂ ᒥᐊᓂᖅᓯᕕᖕᒥ AW-04; ᑐᓐᖓᕕᒋᔭᐅᓗᑎᒃ ᖁᕝᕙᓯᖕᓂᖅᐹᖑᔪᑦ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᒻᒪᓗ 30%ᖑᓗᓂ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ 

ᐅᓄᕐᓂᖏᑦ,  ᒪᓕᒡᓗᒍ ᓇᓗᓇᐃᒻᖅᑕᐅᓯᒪᔪᖅ ᓇᓗᓇᐃᖅᓯᔾᔪᑦ 1. 

 

 

3. ᓴᓇᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᓯᑯᓯᓛᑉ 

ᐃᒪᖓᓂ ᐊᐃᕕᖏᓐᓄᑦ. 

 

ᒪᓕᒡᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᕖᕝᕗᐊᕆ 12, 2013 ᐃᓱᒪᓕᐊᕆᓚᐅᖅᑕᖏᑦ, 

ᐊᖏᖅᑕᐅᓯᒪᓪᓗᑎᒃ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᐅᓪᓗᐊᓂ ᔫᓂ 12, 2013ᒥ, ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᖓ ᓴᓇᔭᐅᓯᒪᔪᖅ ᐊᐃᕕᒐᒃᓴᓄᑦ ᓄᓇᕗᑦ ᐃᓗᐊᓂ ᐊᔾᔨᖃᕐᓂᐊᖅᑐᖅ ᐅᓄᕐᓂᕆᔭᖏᓐᓂᒃ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᒃᓂ ᓴᓇᔭᐅᓯᒪᔪᓄᑦ ᐅᕝᕙᓗ ᐋᖅᑭᒋᐊᖅᑕᐅᓯᒪᔪᓄᑦ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᓛᓐᓂᒃᑯᑦ ᑕᐃᒪᐃᑦᓴᕆᐊᖃᕌᖓᑕ ᐊᒻᒪ ᐱᔾᔪᑎᖃᕐᓗᑎᒃ ᑕᐃᒪᐃᓕᔭᕆᐊᖃᕌᖓᑕ 

ᐊᐃᕕᖏᓐᓄᑦ ᓄᓇᕗᑦ ᐃᓗᐊᓂ. 

 

4. ᑕᐃᒪᓕ ᓴᓇᔭᐅᓯᒪᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᐃᕕᕐᓄᑦ ᐊᒡᒍᖅᑐᖅᓯᒪᓄᖏᑎᒍᑦ 

ᐅᕝᕙᓗ ᐅᓄᕐᓂᖏᑎᒍᑦ, ᐊᕐᕌᒍᑕᒫᓐ ᐊᐃᕕᖅᑕᐅᔪᑦ ᐅᖓᑖᓄᐊᕆᐊᖃᖏᑦᑐᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ. 

 

 

5. ᑕᐃᒪᓕ ᓄᓇᓕᖕᓂ ᐊᐃᕕᒐᒃᓴᑦ ᑭᒡᓕᖏᓐᓂᒃ ᓄᖑᕈᑎᑎᓪᓗᒋᑦ, ᒪᓕᒡᓗᒋᑦ ᓴᓇᔭᐅᖃᑦᑕᕐᓂᖏᑦ ᐊᕐᕋᒍᑕᒫᓐ 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᓐᓄᑦ, ᐊᓯᐊᒍᑦ ᐊᐃᕕᕋᓱᐊᕆᐊᖃᖏᑦᑐᑦ, ᑭᓯᐊᓂ 

ᐊᖏᖅᑕᐅᓚᐅᖅᑎᓪᓗᒋᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᓐᓄᑦ. 

ᐃᓗᓕᖏᑦ ᑐᓴᒐᒃᓴᑦ 

 

6. ᐊᖑᔭᐅᔪᓂᒃ ᐅᖃᐅᓯᖃᖃᑦᑕᕆᐊᖃᖅᑐᑦ ᐊᕐᕌᒍᑕᒫᑦᑎᐊᖅ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ 

ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ: 

 

a. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᑐᓴᖅᑎᑦᑎᓗᑎᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 

ᑎᒥᖁᑎᖏᓐᓂᒃ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓂᒃ ᓄᓇᓕᖕᓂ ᐊᐃᕕᒐᒃᓴᑦ ᓄᖑᑕᐅᔭᕌᖓᑕ. 

 

b. ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ ᑐᓴᖅᑎᑦᑎᖃᑦᑕᕐᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂᒃ 

ᓄᖑᑕᐅᔭᕌᖓᑕ ᓄᓇᓕᖕᓂ ᐊᐅᕕᒐᒃᓴᐅᔪᑦ, ᐃᓗᐊᓂᓐᖔᖅᑐᑦ ᒥᐊᓂᖅᓯᕕᐅᑉ AW-04 

ᐊᒡᒍᖅᑐᖅᓯᒪᓂᖏᑕ ᐃᓗᐊᓂ. 

 

c. ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑐᓴᖅᑎᑦᑎᓗᑎᒃ ᐃᑭᓕᖅᑕᑦ ᐊᒻᒪ ᐊᓯᐅᔨᔭᑦ ᐅᓄᕐᓂᖏᓐᓂᒃ 

ᑭᖑᓂᑦᑎᓐᓂ ᐊᕐᕌᒍᒋᓚᐅᖅᑕᑦᑎᓐᓂ ᐊᐃᕕᕋᓱᐊᕐᓂᐅᓚᐅᖅᑐᑉ ᐃᓗᐊᓂ.  

 

 

 

ᑐᓂᓯᔪᖅ ᑎᑎᖅᑲᓂᒃ: 

 

ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐱᓕᕆᕕᒃ 

ᕿᑎᐊᓄᑦ & ᐅᑭᐅᖅᑕᖅᑐᕐᒥᐅᓄᓪᓗ 

ᐃᖃᓗᓕᕆᓂᕐᒧᑦ & ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

ᐅᓪᓗᐊ: ᐋᒡᒌᓯ 11, 2014 

ᐅᐃᒍᐊ 1. ᑭᒡᓕᓕᐊᕆᔭᐅᔪᒪᔪᖅ ᓯᑯᓯᓛᑉ ᐃᒪᖓᓂ ᐊᐃᕕᕐᓄᑦ ᒥᐊᓂᖅᓯᕝᕕᒃᓴᒧᑦ AW-04  ᐃᓗᐊᓂ ᓄᓇᕗᑦ ᑭᒡᓕᖓᑕ. 

ᓄᓇᓐᖑᐊᑎᒍᑦ ᓇᓗᓇᐃᖅᓯᔾᔪᑎᖓ AW-04 

ᐃᒪᖓᑕ ᐱᖃᓯᐅᔾᔭᐅᓯᒪᔪᑦ ᐅᑯᓇᓂ ᓇᓗᓇᐃᒃᑯᑕᖏᑦ ᓄᓇᓐᖑᐊᑎᒍᑦ: 

ᓇᓗᓇᐃᒃ

ᑯᑕᖅ    

ᓄᓇᓐᖑᐊᑎᒍᑦ ᑎᑎᖅᓯᒪᓂᖏᑦ ᐊᒻᒪ ᓈᓴᐅᑎᖏᑦ ᑭᒡᓕᓕᐊᑉ 

ᐋᖅᑭᒡᓯᒪᓂᖓ 

 

1 70.52386 -85.90198 70° 31' N and -85° 54' W straight 

2 70.81665 -77.498177 70° 48' N and -77° 29' W straight 

3 67.49418 -70.579259 67° 29' N and -70° 34' W straight to 4 

4 65.17014 -73.658949 65° 10' N and -73° 39' W straight to 5 

5 65.62752 -74.997915 65° 37' N and -74° 59' W on a curve 

6 65.70404 -76.002025 65° 42' N and -76° 0' W on a curve 

7 65.6765 -77.241508 65° 40' N and -77° 14' W on a curve 

8 65.58762 -78.213727 65° 35' N and -78° 12' W on a curve 

9 65.49462 -78.857321 65° 29' N and -78° 51' W straight to 10 

10 67.02784 -83.014426 67° 1' N and -83° 0' W straight 

11 69.58751 -84.958066 69° 35' N and -84° 57' W straight 

12 70.07476 -86.088171 70° 4' N and -86° 5' W straight 

 

 

ᐅᓄᕐᓂᖏᑦ ᑲᑎᓐᖓᔪᑦ 

ᐊᕕᑦᑐᖅᓯᒪᔪᑦ 

ᑲᑎᓐᖓᓂᖏᑎᒍᑦ 

ᒥᐊᓂᖅᓯᕕᐅᑉ 

ᐊᒡᒍᖅᑐᖅᓯᒪᓂᐊ 

ᓄᓇᕗᑦᒥ 

ᐊᖑᓇᓱᖃᑦᑕᖅᑐᑦ 

ᓄᓇᓖᑦ   

ᓄᓇᕕᒃᒥ 

ᐊᖑᓇᓱᖃᑦᑕᖅᑐᑦ 

ᓄᓇᓖᑦ 

ᓯᓚᑖᓂ ᑲᓇᑕᐅᑉ 

ᐊᖑᓇᓱᖃᑦᑕᖅᑐᑦ 

ᓄᓇᓖᑦ   

 

ᕿᑎᕐᒥᐅᑦ 

ᑐᓄᓂᖅ 

(ᐅᐊᓐᓇᖅᐸᓯᐊᓂ 

ᐊᒻᒪᓗ ᕿᑎᐊᓂ 

ᑐᓄᓂᕐᒥ ᐊᐃᕖᑦ) 

AW-04 

 

ᐃᒡᓗᓕᒃ 

ᓴᓂᕋᔭᒃ 

ᐅᐃᒍ 2: ᓴᖅᑭᑕᐅᔪᒪᔪᖅ ᒥᐊᓂᖅᓯᕕᒃᓴᑦ ᑭᒡᓕᖏᑦ ᓴᖅᑭᑕᐅᓚᐅᖅᑐᑦ 2014ᒥ ᓄᓇᓕᖕᓂᑦ ᑐᓴᕋᓱᐊᕐᓂᖃᖅᑎᓪᓗᒋᑦ 

 

ᓄᓇᓐᖑᐊᖅ 1: ᒥᐊᓂᖅᓯᕕᑦ ᑭᒡᓕᖏᑦ ᑐᓐᖓᕕᖃᖅᑐᑦ ᐊᐃᕕᑦ ᐊᒡᒍᖅᑐᖅᓯᒪᐅᕐᓂᖏᑎᒍᑦ 

Stewart, B., ᐊᒻᒪ Higdon, J. (ᑎᑎᕋᓚᐅᖅᑐᑦ COSEWICᑯᑦ ᖃᓄᐃᓕᖓᓕᕐᒪᖔᑦ ᐅᓂᒃᑳᓕᐊᖏᑦ ᐊᐃᕕᖏᑦ ᑲᓇᑕᒥ ᐆᒃᑐᕋᐅᑎᓕᐊᑦ ᐅᓂᒃᑳᓕᐊᖅ 

ᓴᓇᔭᐅᓚᐅᖅᑐᖅ ᐊᕐᕌᒍᐊᓂ 2014) 

ᓄᓇᓐᖑᐊᖅ 2: ᓴᖅᑭᑕᐅᔪᒪᔪᖅ ᒥᐊᓂᖅᓯᕕᒃ ᑭᒡᓕᖏᑦ ᑐᓐᖓᕕᖃᕐᖢᑎᒃ ᐆᒃᑐᕋᐅᑎᓕᐊᒥᒃ COSEWICᑯᓐᓄᑦ ᖃᓄᐃᓕᕐᒪᖓᑕ 

ᐅᓂᒃᑳᓕᐊᑦ (ᓴᓇᔭᐅᓕᖅᑐᑦ)   


